Жоспар

І. Кіріспе 
І. Тарау. Тәуелсіз Қазақстандағы діни ахуал. 
1.1  Қазіргі таңдағы Қазақстандағы діни жағдай.
     
     1.2.  Қазақстандағы діни бірлестіктер.

       1.3.  Қазақстан және ислам.
ІІ. Тарау. Діни бостандықтың қоғамдық өмірге әсері.
2.1  Қазақстандағы  миссионерлік ұйымдардың қызметі.
2.2.  Адастырушы түрлі діни ағымдар.

2.3. Дін бостандығының Қазақстанның қоғамдық өміріне  

          ықпалы. 
 ІІІ.   Қорытынды.

 Пайдаланылған әдебиеттер тізімі.
І. Кіріспе 
     Қазақстан тәуелсіз ел болғанына  16 жылдай уақыт болды, осы уақыт ішінде республикада саяси, әлеуметтік-экономикалық, рухани салаларда түбегейлі өзгерістер болып өтті. Республика халқының демографиялық құрамы өзгерді, қазіргі уақытта қазақ халқы басым этнос болып табылады.  
      Егер, 1989 жылдың 1 қаңтарына карай 30 діни бірлестікке енетін 700 діни бірлестік болса, 2003 жылдың 1 қаңтарына қарай  республикада 62 діни бірлестікке енетін 5000 қауым    бар. Олардың 75 %  мұсылман қауымы құраса, 1300 қауымды басқа діни бірлестіктер құрайды. Олардың ішінде Евангельдік христиан –баптистердің 378 қауымы    болса, 222 –сі орыс  православиялық шіркеуінің қауымдары. Республикада барлық халықтың 70 % жуығы мұсылмандар, православиялықтар – 28 %, католиктер – 1 %, протестантар – 0, 5 %, басқалары – 0,01 %.
      Қазақстандағы  үлкен қоғамдық өзгерістер дін еркіндігіне жол ашты. КСРО тұсындағы діни құғындаудан кейін 70 жыл бойы қысылған халыққа қалаған дінін ұстануға рұқсат берілді. Қазақстан қоғамы полиэтникалық және полидінді болып келеді. Тәуелсіздік алғалы бері, өтпелі кезеңде көптеген діни бірлестіктер құрылып, көпшілігі жойылып кетті. Өзгерген жағдайда, түрлі дін үстанатын  адамдардың бір-бірінің діни сенімін сыйлауға діни жанжалға жол бермеуге үйренуге тура келді. Қазақстан өкіметі  діни келіспеушіліктердің болмауына барынша тырысып, осы бағытта дұрыс саясат ұстанып отыр.Қазақстан өкіметі діндер арасында бейбіт қарым-қатынас принциптерін еңгізіп, діни бостандықты қамтамасыз етуге кепіл болып отыр. 

      Қазіргі дүниеде діни шыдамсыздық салдарынан күн сайын мыңдаған адам зардап шегуде. Мысалға, айтсақ Үндістан   тәуелсіздік алғалы бері, мұсылмандармен    индуистер арасында үнемі қанды қақтығыстар болып 60  жылдан   бері 10  мыңдаған адам қаза тапты. Таяу  Шығыста  араптар мен еврейлер арасындағы бітпес қарулы қақтығыстың негізінде діни  келіспеушілік жатыр. Қазіргі кезде діни экстремизм мәселесі дүниежүзілік  жаһандық мәселелердің қатарында. 

      КСРО құрамында   болған  Қазақстан халықтарының 70 жыл бойы жалпы болған атеистік ұстаным,діни дәстүрлерге  үлкен соққы берген.  Кеңестік атеистік идеология  ұрпақтан ұрпаққа берілетін діни құндылықтардың көпшілігінің жоюлуына алып келді.  Нәтижесінде, 1991 жылдан кейін Қазақстанда негізгі 3 әлемдік діннен бөлек, көптеген басқа  діни ағымдар таратыла бастады. Негізгі діндердің өзін  басқаша түсіндіретін діни ағымдар көбейіп кетті. 
     Діни дәстүрлердің болмауы көпшілік адамды, әсіресе жастарды діни экстремистік қауымдарға қосылуға жол ашты. Осындай жағдайда, Президент Н.Назарбаев басшылығымен діни  экстремизімге және ұлтааралық және діни қақтығыстардың болмауына барлық күш салынуда.
     Діндер бейбітшілік мақсатында сенушілер арасында жақсылықты уағыздау арқылы, түрлі ұлттардың адамдарының  бір-бірінің діни сенімдерін құрметтеуге  уағыздап,  Қазақстанды гүлдендіруге  шешуші көмек беруде. Осы шарттар Қазақстан Республикасының  саясаты негізіне  қойылып, ұлтааралық бейбітшілік және сенімнің тірегі болуда.
     2003 жылдың 13 қаңтарында Алматыда  Халықааралық діни конференцияда түрлі діни   конфессиялар арасында бейбіт қатынастар, ынтымақтастық туралы дінаралық диалог болды. 
    Соңғы кездері, Қазақстанның діни өмірінде  бірқатар діни экстремистік ұйымдардың қызметтерінің  күшейгені байқалуда. Қазақстандағы бейбітшілік өмірді бұзуға тырысушылар діни қақтығыстарды көбейту арқылы өз мақсаттарын жүзеге асыруда тырысуда. Бірақ, ондаған жылдар бойы бірін-бірі құрметтеген түрлі  діни сенімдерді ұстанатын Қазақстан азаматары бұл араңдаушылықтарға ерімей, Еліміздің қоғамдық тірегі мықты болып отыр. 
 Дәстүрлі діни ағымдар  қазіргі таңда деттеген мақсаттарын жүзеге асырып, өз жоспарларын жасап келуде. Кез келген бұрышта әдемі күлкісімен жолыңды тосатын, түрлі-түсті кітапшалары арқылы «қайырымды және мәңгілік өмірге жетелейтін», майда тілімен ділің мен рухыңа қармақ салып жатқанын аңдатпайтын жат пиғыл, сұқ көздердің әрекетіне қоғам көзімізді үйретіп үлгерді. Әбден дандайсыған дәстүрлі емес діни ағым өкілдері «адамзатты белшесінен батқан күнәсінен арылтатын жалғыз бізбіз» деп ашық мәлімдеуге көшті. Оған осыдан 13 жыл бұрын айналымға енген «Діни бірлестіктер мен сенім бостандығы» туралы заң жобасының мән –мазмұнын өз мүмкіншіліктеріне толық пайдаланып отырғандығы белгілі. Статистика деректері «қазақ жерін мекендеп жатқан тұрғылықты халықтың 11 пайызы ата-бабасы тұтынған ана дінінен іргесін аулақ салып үлгерген» дейді. Мамандар «қазіргі қолданыста жүрген дінге қатысты заңнама тетіктері қазіргі ахуалмен сәйкес келе бермейді, олардың шектен шығып дандайсуының себебі сол» дейді. Оған негіз де жоқ емес. 1995 жылы Қазақстанда 8 мұсылмандық, 4 православиялық, 4 католиктік, 26 протестанттық бірлестіктер тіркелді. Ал бахай, кришнайт, мунийст тәрізді дәстүрлі емес діни ағымдардың тіркелгендерінің саны сол жылы 10 болса, 1996-1997 жылдары 40-тан асып кеткен. 
     Үстіміздегі жылдың қаңтар айында Үкіметке сауал жолдаған Мәжіліс депутаты Мұхтар Шаханов республика тәуелсіздік алған жылдан бастап Қазақстан көп конфессиялы елге айналғанын, ойдан-қырдан қашқан, тіпті бірқатар мемлекеттер есігінен сығалауға мұрсат бермейтін дәстүрлі емес ағымдардың быжынап ұя салатын жайлы мекеніне айналғанын ашып айтқан.
     «Жат ағымдардан келетін қауіп-қатер соғыстан жүз есе қауіпті» дейді Мұхтар Шаханов. Миссионерлердің қажеттілігіне жыл сайын 12 млрд. доллар жұмсалады. Мол қаржының батпандай сұрауы бар. Не керек және нені көздеп жүргенін өздері де жоққа шығармайды. «Жаңа өмір» библия орталығы интернет-сайттарында жазылған мәлімдемелерінде Қазақстанды Орталық Азияда тамыр жаюға ең қолайлы және өздеріне ішкерілеп енуге рұқсат бермейтін Азияның кейбір аймақтары үшін жергілікті өкілдерінен дайындалған миссионерлерді аттандыруға қажет дәліз екенін айтқан. Байқап тұрсыз ба, «жергілікті ұлт өкілдері» деп қазаққа шоқтың қоламтасын маздататын көсеуі ретінде қарайды. Егер осы тақырыпта дау туа қалса, әлем алдында қазақты жаманатты етуге таптырмас дәлел.
Ал АҚШ-тың Лос-Анджелесіндегі евангелистер сектасының құзырындағы «Благодать» ұйымы бағдарламалық мәлімдемелерінде «Құдай сөзі арқылы Қазақстан халқының ақыл-ойын өзгертеміз» дейді. Мақсаттары 2010 жылға дейін бүкіл Қазақстан халқын евангелистік ағымға көшіру екенін жасырмайды да. Дәл осы бағытта жұмыстарын жалғастырып жатқан мектептер мен орталықтар саны 30-дың үстінде. Бұл ресми тіркелгендері ғана. Ел ішін кезіп жүрген ұзынқұлақ әңгімелер «көше-көшелерде кітап тарататын насихатшылардың айлық жалақысы 30 мыңның үстінде» дейді. Егер қатарын көбейтіп, соңына біреулерді ілестіре алса, үстеме сыйақысы тағы бар. 

Дәл осы тәсілмен жұмыстарын жандандырып жатқан «Иегова куәгерлерінің» бір Алматыда ғана 30-дан астам оқу орталықтары толық бабында жұмыс істеп тұр. Салыстырмалы түрде қарасақ, Алматыда 14 шіркеу, 38 мұсылман мешіті бар. Егер жазатайым жолдан тайып, иегова куәгерлері мүшесі бола қалсаңыз, азаматтық, тіпті жанұя, жар алдындағы міндетіңізден бас тартасыз. Туған жер, Ел таңба, Әнұран, Ата Заң, бірге туған бауыр сіз үшін кім, не деген сұраққа жауап беріп тұрған зат есім ғана болып, тек қожайынының шашты басына ғана мансұқ тұтқан Айтматовтың Мәңгүртіне айналасыз. Бұл есігімізге батпандап еніп жатқан, мысқалдап шығу ойында, тіпті жоспарында жоқ рухани отаршылықтың бастапқы кезеңі ғана. Философия және саясаттану институты философия ғылымы және мәдениет бөлімінің меңгерушісі, профессор Анатолий Косиченко Ұлыбританияда 2002-2003 жылдары-ақ ешқандай дабыра қылмай-ақ, әлемдік қауымдастықтың ықтимал қарсылығына қарамай-ақ, 20-дан астам дәстүрлі емес діни ағымдар, бірлестіктердің жұмысына тыйым салғанын айтады. 
     Ал қазақ елінде тәуелсіздікке қол жеткен жылдары бірде-бір діни бірлестіктің лицензиясы қайтарып алынбаған. «Мұнымызға басқа не дейді» деген сол баяғы жалтақтық. Сол жалтақтықтың иегінің астында жат ағымдар, діни идеологиялық, тіпті ұлттық мүдделер мен әдет-ғұрыптар көпір үстінде теке тірес жағдайында тұр. Ол ушығып кетсе, саясат сахнасында әлдебіреулер үшін қолайлы тіркес – ислам фундаментализмінен келер қауіптен әлдеқайда қатерлі.
І. Тарау  
1. 1 Қазіргі таңдағы Қазақстандағы діни жағдай.
Қазақстан Республикасындағы діни ұйымдардың өсу динамикасы

	Діни ұйымдар
	1989
	1993
	1995
	1996
	1997
	1998
	2001
	2002
	2003

	Барлығы 
	661
	977
	1180
	1503
	1642
	2100
	2502
	2987
	3072

	Соның ішінде

Ислам 

Русская Православнаая Церковь

Римско-католическая церковь

Лютеране

Адвентисты Седьмого Дня

Свидетели Иеговы

Пятидесятники

Новообразования

Басқалары
	46

62

42

168

171

36

27

42

13

81
	296

131

66

161

152

36

33

36

21

92
	483

165

66

130

117

34

27

19

82

91
	679

185

73

140

110

41

45

18

125

96
	826

196

74

141

81

45

52

19

131

108
	1000

220

77

242

84

64

97

37

166

110
	1282

221

68

268

100

жуық

101

117

32

293

139
	1633

222

74

281

100

жуық

104

124

42

313

94
	1652

241

90

378

100

жуық

104

131

45

342

93


Қазіргі таңда адамдардың діни сенімдеріне қатысты Қазақстан Республикасы Конституциясының 22-бабында былай делінген: «Әркімнің ар-ождан бостандығына құқығы бар». Адамның қандай діни сенімде екені, оның жеке басының ісі. Бұл жөнінде президент Нұрсұлтан Әбішұл Назарбаев «Қазақстан-2030» деген Қазақстан халқына жолдауында «Әртүрлі этникалық және діни топтардың біреуіне мүмкіндік беріп, екіншісіне еркіндік бермеген елдің болашағы жоқ»;-деген болатын.

(Қазақстан-2030. Қазақстан Республикасының президентінің халқына жолдауы.) Конституцияның бесінші бабында дін және діни бірлестіктер туралы былай жазылған.

1. Мақсаты немесе іс-әрекеті Республиканың Конститутциялық құрылысын күштеп өзгертуге, оның тұтастығын бұзуға, мемлекет қауіпсіздігіне нұқсан келтіруге, әлеуметтік нәссілдік, ұлттық, діни тектік-топтық және рулық араздықты қоздыруға бағытталған қоғамдық бірлестіктер құруға және олардың қызметіне, сондай-ақ заңдарда көзделмеген әскерилендірілген құрамалар құруға тыйым салынады.

2. Республика басқа мемлкеттердің саяси партиялары мен кәсіптік одақтарының діни негіздегі партиялардың қызметіне, сондай-ақ саяси партиялар мен кәсіптік одақтарды шетелдік заңды тұлғалар мен азамматтардың, шет мемлекеттер мен халықаралық ұйымдардың қаржыландыруына жол бермейді.

3. Шетелдік діни бірлестіктердің Республика аумағындағы қызметі; сондай-ақ шетелдік діни орталықтардың Республикадағы діни бірлестіктер басшыларын тағайындауы Республиканың тиісті мемлекеттік органдарымен келісі арқылы жүзеге асырылады.

Он төртінші бабта былай жазылған:

«Тегіне, әлеуметтік, лауазымдық және мүліктік жағдайына, жынысына, нәсіліне, ұлтына, тегіне, дінге көзқарасына, нанымына, тұрғылықты жеріне байланысты немесе кез-келген өзге жағдаяттар бойынша ешкімді ешқандай кемсітуге болмайды»!!

4. Республиканың конституциялық құрылысын күштеп өзгертуді, оның тұтастығын бұзуды, мемлекет қауіпсіздігіненұқсан келтіруді, соғысты, әлеуметтік, нәсілдік, ұлттық, діни, тектік-топтық және рулық астамшылықты, сондай-ақ қатігездік пен зорлық зомбылыққа бас ұруды насихаттауға немесе үгіттеуге жол берілмейді.

Демек, дін және діни бірлестіктер туралы құқықтық конституциялық негіз жасалған. Бірақ бүгінде 1992 жылы қабылданған «Діни сенім бостандығы және діни бірлестіктер туралы» заңды 1995 жылы қабылдаған соңғы конституция негіздеріне сай етіп, қайта толықтыру мәселесі басылым беттерінде талқыланып жатыр.

Қазақстан Республикасы тәуілсіз ел болып жарияланған соң, дін бостандығы жаңа арнаға түсті. Кеңес империясы негізінде атеизм мемлекеттік идеология болғандықан діни әрекетке шектеу қойылған болатын. Маркстік –Лениндік ілімнің келмеске кетуімен бірге атеизм бұрыңғы күшін жойды. Атеистік дәстүр орнына дінге сену ісі өріс алды. Қазіргі Қазақстанда 46 конфессия мен дениминациядан өкілдік танытатын 2192 діни бірлестік құқық қорғау орындарында тіркелген. Сонымен қатар 246 шетелдік миссионер республика көлемінде әрекет етуде. Мұның бәрі 1992 жылғы «Діни сенім бостандығы және діни бірлестіктер туралы» заңмен реттелген. Соңғы халық санағы бойынша қазақтардың еліміздегі үлес салмағы елу пайыздан асқандықтан ислам дінің қоғам орнындағы орны ерекше.

Мұсылмандар діни басқармасының мәліметтеріне қарағанда қазіргі Қазақстанда 24 этностан тұратын ІІ миллион мұсылман бар. Мұсылмандар діни бірлестігінің саны 1313. Қазір көптеген елді мекендерде мешіттер салынып, олар өз міндеттеріне сай қызметтер атқаруда.

Қазақстан мұсылмандарының діни басқармасы 1990 жылдан бастап дербес қызмет атқара бастады. Бұған дейін Орта Азия мен Қазақстан мұсылмандарының діни басқармасына бағынып келген. Осы уақыттан бастап Ислам дінін тарату ісі жетіле түсті. Елімізде жиырмадан аса медресе, 1977 жылдан бері Алматыда Ислам институты діни мамандар даярлауда. Арнайы дінтану факультеттері, Шымкенттегі Халықаралық Қазақ-Араб университеті сонымен қатар Түркістан қаласындағы Қожа Ахмет Иассауи атындағы Қазақ-Түрік университеттерінде бар.

Діни басқарма тарпынан «Ислам әлемі» (1997 жылдан) деген атаумен 2000 жылға дейін көпшілік бхаралық журнал шығарылып, кейін ол журнал « Ислам және өркениеті деп аталатын газет ретінде қайта жаңғырып көпшілік қауым игілігіне ұсынылды. Сонымен қатар діни басқарма тағы да басқа бірқатар діни басылымдарды жарыққа шығаруда.

Діни басқарманы араб тілі мен әдебиетінің маманы, дінтанушы профессор, басмуфти Әбдісаттар Қажы Дербісәлі басқаруда.

Ислам діні Қазақстанда мемлекеттік дін болмағанымен жұртшылық арасында беделі зор. Республикада Ислам дінінің өрістеуіне шетелдік мұсылман елдері ресми тұрғыдан ынта білдіруде.

Мемлекет аумағы 1,052,540 шаршы милль, ал халық саны мемлекеттік агенттіктің 2006 жылғы қаңтар айындағы статистикасына сай 15, 219, 300 адам. Этникалық жағынан халқы көп тектес және әр түрлі діни топтар кездеседі. Көшпенділік және кеңес тұрмыс-салтының ішінара ықпалына байланысты кейбір тұрғындар өздерін ешқандай дінге жатқызбайды. Бірнеше зерттеушілердің пайымдауынша және жүргізілген сауалнамалардың көрсетуінше, халықтың діни сенімі және діни ғибадат ету рәсімдеріне қатысу деңгейі төмен. Үкімет тіркелген конгрегациялар мен ұйымдар саны жөнінде статистика жүргізеді, алайда әр бірлестіктің көлемі жөнінде мәлімет жоқ. Діни ұйымдар жайында соңғы толық және сенімді статистика көрсеткіштерін 1999 жылы өткен халық санағынан алуға болады. 1999 жылдан бері тіркелген, құрамы жағынан шағын конгрегацияға жататын топтардың саны айтарлықтай өскенімен, Қазақстан үкіметі белгілі бір дінге сенушілердің пайызы бірқалыпты деп санайды. 

Халықтың жартысын құрайтын этникалық қазақтар мен 10 пайызын құрайтын этникалық өзбектер, ұйғырлар және қырғыздар Ханафи мектебінің суннидтеріне жатады. Халықтың 1 пайыздан кем бөлігі біріккен басқа исламдық топтарға шафид суннидтер (әдетте шешендер), шиаттар, суфисттер және ахмадилер жатады. Өздерін мұсылман деп танығандардың басым көпшілігі елдің Өзбекстанмен шекаралас оңтүстігінде шоғырланған. Құрамы едәуір үлкен этникалық орыстар, саны жағынан шағын украиндар мен беларустар православиялық христиандар болып табылады. Бұлардың барлығы бірігіп, халықтың үштен бірін құрады. Шамамен халықтың 1,5 пайызын этникалық немістер құрайды. Олардың көпшілігі римдік католиктерге немесе лютерандарға жатады. 

Мемлекеттік статистика агенттігінің мағлұматтарына сүйенсек, протестандық христиандардың конгрегациясы орыстардың православиялық конгрегациясынан саны жағынан жоғары, алайда протестандық дінді ұстанатындардың саны көп емес секілді. Осы құжат қамтитын уақыт барысында Қазақстан үкіметі 93 дәстүрсіз протестандық христиандардың шіркеуі және осы шіркеулерге қызмет ететін 45 шетел миссионері тіркелгенін хабарлады. 

Елде баптистік екі топ: Евангелиялық христиандар мен баптистер шіркеулерінің кеңесі («Шіркеулер кеңесі») және Евангелиялық христиандар мен баптистер одағы («Баптистер одағы») болды. Алайда сенушілері 1000-ға жуық «Шіркеулер кеңесі» жөнінде нақты статистика болмағанымен, «Баптистер одағының» сенушілер саны 10 000-нан асты. Қазақстан үкіметі Баптистік одаққа қарайтын 198 шіркеуді және сол шіркеулерде қызмет ететін 22 шетелдік миссионерді санаққа алғанын хабарлады. 

Басқа айтарлықтай көлемді конгрегацияларға пресвитериандар, лютерандар, йегова куәгерлері, жетінші күн адвентистері, пентекосталдар және басқалар жатады. Кішігірім методистер, меннониттер және мормондар қауымдастықтары тіркелген. Елде римдік католик архиепископының епархиясы болды. Оның құрамына елдің 2 пайызы кірді. Оның ішінде этникалық украиндар және немістер болды. Мемлекет елдің түкпір-түкпірінде тіркелген 83 римдік католик шіркеуі және соған қатысты ұйымдардың бар екенін хабарлады. Жыл барысында үкімет 198 римдік католик дін басын және миссионерін тізімге алды. Құрамының көп бөлігі этникалық украиндардан тұратын кішігірім грек католиктерінің қауымдастығы 3 шіркеуін тіркеді. Онда 9 шетелдік дін қызметшісі мен миссионер жұмыс атқаруда. 

Халықтың 1 пайызынан кем бөлігін біріктіретін еврейлер қауымдастығының Алматы, Астана және Павлодар сияқты ірі қалаларда синагогалары жұмыс істеді. Алматыдағы раввиндер діни рәсімдерге келушілер мен діни білімге қызығушылар саны көбейгенін хабарлады. Үкімет 8 шетелдік раввин мен еврей миссионерін тіркегендігі жайында хабардар етті. Қазақстан үкіметі осы баяндамада қамтылған уақыт аралығында 58 дәстүрсіз діни тобын тіркеуге алды. Оның ішінде харе кришна, бахаис, христиан ғалымдары және унификация шіркеуінің өкілдері бар. Сонымен қатар, 4 буддист топтары да тіркелді. 

Мемлекеттік статистика агенттігінің мағлұматына сүйенсек, 2006 жылдың қаңтар айында елде 413 шетелдік миссионер қызмет етуде. Тіркеуден өткен миссионерлердің көпшілігі – Оңтүстік Корея, Ресей және басқа бұрынғы кеңес елдерінен келген христиандар. Ресми тіркелген 8 мұсылман дінін уағыздаушыдан басқа, бірнеше тіркеуден өтпеген миссионерлер елдің оңтүстігінде белсенді қызмет ететін көрінеді.

Тәуелсіздік жылдары азамат​тық қоғамның және  нарықтық экономиканың құрылуымен ғана емес, сондай-ақ діни серпілістің жүруімен де сипатталады: дәстүрлі діни бірлестіктер ұстанымдары​ның күшеюімен бірге қазіргі Қазақ​стан үшін беймәлім, жаңа “дәс​түрлі емес” діни ұйымдар пайда болды. Атап айтар болсақ,  пресветериандық және методизм, протестанттық конфессиялар, сондай-ақ “Агапе” “Жаңа аспан” сияқты протестанттық шіркеулер, “Бахаи” “Сайтан шіркеуі”, “Саен​тология шіркеуі” сияқты діни бірлестіктер көріне бастады.
Қазақстандағы қазіргі діни ахуал күрделі әрі сан-салалы. Кейбір деректер бойынша, 1989 жылғы 1 қаңтарда 30 конфессияға тиесілі 700-ге жуық діни бірлес​тіктер болса, 2003 жылдың 1 қаңтарында 3206 діни бірлестіктер жұмыс істеген. Олардың арасында 1652 исламдық, соның ішінде 1642 суниттік, 2 шииттік, 2 сопылық, 4 ахмадия ағымдары бар. Бұған қоса Қазақстанның аумағында православиелік шіркеуге жататын 241 діни бірлестік (олардың 230-ы Орыс православие шіркеуіне қарайды), 7 старообрядтық шір​кеу, римдік-католиктік шіркеуінің 77 бірлестігі, бірқатар протестант​тық бірлестік жұмыс істейді. Қа​зіргі Қазақстандағы дәстүрлі емес діни қауымдарға төмендегілер ене​ді: 5 буддистік қауым, 24 ин​дуис​тік, 12  кришнаиттік, 23 ба​хаи, 2 трансценденталдық меди​та​ция қауымы, ұлы ақ бауыр​лас​тықтың 2 қауымы, 6 саентология шіркеуі қауымы және т.б.
Еліміздің негізгі діни қауымы суниттік ислам және христиан​дықтың православиелік бағыт​тары. Елімізде 1700-ге жуық мұ​сыл​ман  бірлестіктері бар. Оның басым көпшілігі суниттік бағыт​тағы бірлестіктер. Орыс право​сла​вие шіркеуінің үш епархиясына 214 приход, 8 монастыр және басқа  шіркеулік құрылымдар тиесілі. Орыс православие шіркеуі приходтар санының өсуіне және материалдық тұрғыдан  нығаюына күш-жігерін жұмсауда. Еліміздің бірнеше қаласында православие​лік ғибадатханалардың құрылысы жүріп жатыр.
Кейінгі уақытта католик, про​тестанттық және дәстүрлі емес діни құрылымдар өз қызметтерін белсенді түрде жүргізуде. “Иегова куәлары” бірлестігінің миссио​нерлік қызметі ерекше қарқын алу​да. “Иегово куәлары” Қазақ​стан​дағы саны жағынан өсіп келе жатқан конфессия болып отыр. Оның діни орталығы Есік қала​сында орналасқан, 70-тен астам діни бірлестіктері әділет орган​дарында ресми тіркелген және 30-дан аса жергілікті қауымдары бар, оны ұстанатын адамдар 20 мыңға жуық.
1999 жылы діни бірлестіктер​дің  құқықтары мен мүдделерін қорғау мақсатымен Қазақстанның діни бірлестіктер қауымдастығы құрылды. Бұл қауымдастық 200-ге жуық діни бірлестіктерді бірік​тіреді. 
Сонымен қатар елімізде про​тес​тантизмнің жаңа апостолдық шіркеуі, елушілер (пятидесят​ничество), методизм, меннонизм, пресветерианство сынды ағым​дары таралуда. Пятидесятничество ХХ ғасырдың басында АҚШ-та құрылған. Бұл ағымның ең ірі қауымдары Қарағанды және Алматы қалаларында орналасқан. Апостолдар рухындағы евангелшіл христиандар өз жұмысын белсенді жүргізуде. Қазіргі кезде 3 мыңға жуық адамды біріктіретін 40-қа жуық қауымдар бар. Пресвете​риандық ағымы елімізде амери​калық, корейлік уағыздаушы​лардың  миссионерлік қызметі нәтижесінде таралып жатыр. Бұл уағызшыларға шет елдегі діни орталықтар көмек көрсетуде. Елімізде 20-дан аса пресветериан бірлестіктері бар. “Грэйс-Бла​годать”, “Бірінші пресветериан шіркеуі,” “Алматы аймақтық прес​ветериан шіркеуі” бірлес​тіктері белгілі болып отыр. Жетінші күн адвентистері қа​уы​мының республикалық орта​лығы Жетінші күн христиан-адвентистерінің Солтүстік Қазақ​стан конференциясы Астана қаласында. Ұйымдық жағынан бұл бірлестік Алматы қаласында орналасқан Жетінші күн адвен​тистерінің Оңтүстік одағына кіреді. Евангелшіл бағыт елімізде негізінен неміс этносының ара​сында таралған. Елімізде лютеран​дық 70-тен аса діни қауым бар.
Евангелшіл христиан-баптис​тердің қауымдары 10 мыңнан аса  сенушілерді біріктіреді. Еван​гелшіл-христиан баптистер Қазақ​стан евангелшіл христиан-бап​тистері шіркеулерінің одағын құрды.  Бірлестіктің орталығы Қа​ра​ғанды облысының Саран қала​сында. Евангелшіл-христиан бап​тистердің 250-ден аса қауымдары мен топтары бар. Евангелистер 2010 жылға дейін Қазақстан  мен Орталық Азия елдерін евангелшіл​ден​​діру жоспарын басшылыққа алуда.
Шет елдік миссионердің бел​сен​ді қызметі арқасында протес​танттық ағымдардың харизма​тикалық қауымдары “Агапе”, “Жаңа өмір”,  “Жаңа аспан”, “Бла​гая весть” және т.б. жұмыс істеуде. Елімізде дәстүрлі емес культтер қатары өсуде. Саентология шіркеуі АҚШ-та ХХ ғасырдың 50-ші жылдары пайда болды.  Негізін салушы Лафайет Рон Хаббард (1911-1986). Ол өз ілімін “Динае​тика: ақылды ойдың саулығы туралы бүгінгі заманғы ілім” атты еңбегінде қорытындылаған. Саен​тология шіркеуі діни бірлестігі Ал​маты, Қарағанды, Семей қалала​рында ресми тіркелген. Саенто​логия шіркеуі Ресей, АҚШ, Ан​глия, Австралия елдеріндегі саентологиялық ұйымдармен тығыз байланыс орнатқан.
“Кришна санасы” қоғамы елімізде әрекет етіп отырған жаңа діни ағымдардың бірі. Индуизмнен тармақталатын “Кришна санасы халықаралық қоғамының” негізін салушы – Свами Прабхупада (1896-1977). Бұл діни ағым жастар арасында таралып жатыр. Дүние​жүзілік христиандықты біріктіру жолындағы Қасиетті рух ассоциа​циясы (Бірігу шіркеуі) 1954 жылы құрылған. Негізін салушы – Сан Мен Мун. Бірігу шіркеуінің миссио​нерлері әлемнің 100-ден аса елінде қызмет етеді. Бұл шіркеудің түрлі бағыттағы ұйымдары бар. Бірігу шіркеуі елімізде 1992 жылдан жұмыс істейді.  
Қазақстанда түрлі дәстүрлі емес культтар саны  өсуде. Атап айтсақ,  1990 жылдары жаңа культтар саны 10-нан сәл асатын болса қазіргі уақытта жаңа культтардың саны 160-тан асады. “Кришна санасы қоғамы”, “Соңғы өсиет шіркеуі”, “Жаңа аспан”, “Жаңа өмір шір​кеуі” сынды ХХ ғасырдың наным-сенімдері үгіт-насихат жұмыстарын түрлі мерекелік және қайырым​дылық  іс-шаралар ұйымдастыру арқылы жүргізуде.
Елімізде экстремистік бағыт​тағы “Хизб-ут-тахрир” (“Азат ету партиясы”) ұйымының заңға қай​шы әрекеттері  жұртшылықтың наразылығын тудыруда. Хизб-ут-тахрирдің мақсаты — Ислам атын жамылып, дінаралық келісім мен үн қатысуға зиянын тигізіп, бейбіт өмір тыныштығын бұзу. Хизб-ут-тахрир Орталық Азия елдерінің мем​лекеттік құрылысын мойында​май​ды және осы аймақта халифат құруды өздерінің мақсаты ретінде ұстанады. Аталған ұйым күресі идеологиялық  күрес, идеология​лық төңкеріс, билікті өз қолдарына алу сынды үш бағытта жүргізіледі. Кейінгі жылдары мұсылмандар арасында жік салатын пікірлер мен ұстанымдар көрініс беруде. Діни фанатизм, лаңкестік, пікір төзім​сіздігі ислам дініне жат.
Елімізде “әл-Каида”, “Мұсыл​ман бауырлар”, “Талибан”, “Лаш​кар”, “Таиба”, “Боз-құрт”, “Өз​бекстан ислам қозғалысы” және т.б. лаңкестік ұйымдардың қызме​тіне тыйым салынған.
Миссионерлік – діни ұйымдар​дың ілімдерін таратуға арналған діни және саяси қызмет. Миссио​нерлік ұйымдардың шоқындыру саясаты Африка және Азия халық​тары арасында қарқындап, мақсат​ты түрде жүргізіліп отыр. Миссио​нерлік ұйымдарға бірқатар елдердің мемлекеттік құрылымдары, қайы​рым​дылық қорлары, үкіметтік емес ұйымдар, қаржылық топтар мате​риалдық және моральдық  тұрғы​дан көмектесіп, ортақтаса жұмыс жасайды. Миссионерлер баратын ел халқының дінін, тарихын, әдет-ғұрпын, ділі мен психологиясын зерттеп біліп барады. 
Көптеген миссионерлер жергі​лікті халық басым елді мекендерде тұрып, сол халықтың тілін, әдет-ғұрпын, мінез-құлықтарын өз қызметтерін табысты атқару үшін жетерліктей деңгейде зерттеп, үйренеді. Елімізде протестанттық және неопротестанттық шіркеу​лердің миссионерлік қызметтері халқымыздың діни бірлігі мен ынтымақты өміріне кері әсерін тигізеді.
Жұмыссыздар, өмірден өз ор​нын таппағандар, рухани ізденісте жүргендер, жеке басы және отбасындағы психологиялық  қиын​дықтарға төзе алмағандар, Ислам дінін терең білмейтіндер, әсіресе жастар миссионерлердің үгіт-насихатына тез ілігеді.
“Жаңа” культтардың бірі – Бахаи сенімінің бастауында “Баб” (“қақпа”) деген лақап атымен белгілі болған Сейд Әли Мұхаммед тұр. Ол өзін пайғамбар деп жариялаған. Бабтың ілімін жүйелеп дамытқан, бахаи сенімін орнық​тырып, діни ілімін негіздеген Мырза Хусейн Әли (Баха-Улла) болды. Бахаи сенімі құдайдың бір​лігін, діни төзімділікті, туыстықты, барлық діндердің мақсат бірлігін уағыздайды. 
Бахаи сенімінің ең жоғары ұйымы – дүниежүзілік әділдік үйі Израиль мемлекетінің Хайфа қала​сында орналасқан. Бахаи сенімінің ұлттық рухани мәжілісі елімізде 1994 жылы тіркелген. Қазіргі уақытта бахаи сенімінің 80-нен аса қауымы бар. Кейбір деректер бойынша, пайда болғанына бір ғасыр шамасы болған Бахаи сенімінің бес миллионға жуық ұстанушылары бар.
Қазақстан қоғамының рухани тұрғыдан жаңаруында дәстүрлі діндер маңызды рөл атқарады. Ислам, христиандық және иудей діндерінің жалпы адамзаттық және гуманистік құндылықтары ұлтаралық және конфессияаралық келісім мен татулықты орнық​тырудағы маңызы ерекше. Олар қоғамымызда достықты, өзара құрмет пен түсінісушілікті ны​ғайтуға  қызмет етеді. Қазақ хал​қының  мәдениеті мен руханиаты ислам өркениеті мен дүниесінің  ажырамас бөлшегі. Елімізге ислам діні күшпен емес, бейбіт жолмен енді.   
Ислам құндылықтары мен ислам философиясын, ислам мәдениеті мен өнерін дамыту мен жаңарту ісіне қазақ халқы маңызды және зор үлес қосты. Ортағасырлық мұсылмандық фило​софиялық ойының қалып​тасуы мен дамуына қуатты сер​піліс берген қазақ  даласының  ойшыл​дары Әбу Насыр  әл-Фара​би, Қожа Ахмет Ясауи, Махмұт Қашқари, Мұхамед Хайдар Дулати, Жүсіп Баласағұни және басқаларының мұралары ислам өркениетінің асыл қазынасы.
Қазақстан Республикасының Конституциясында ождан бостан​дығы мен діни бостандықтың қа​ғидаттары, әртүрлі конфес​сия​ларға жататын азаматтардың өздерінің діни бірлестіктерін құру​дағы теңқұқылығы, мемлекеттің шіркеуден бөлінгендігі туралы қағидаттар бекітілген. Сондай-ақ діннің және діни бірлестіктердің әлеуметтік қызметтерін реттеудің халықаралық тәжірибелеріне негізделген өзге де бірқатар нормативтік-құқықтық негіздер бар. Соған қарамастан, діннің мәртебесі, оның қоғам өміріндегі шынайы жағдайы мен рөлі, яғни діннің қоғамның әлеуметтік-саяси, рухани салаларына тигізер әсерінің мәртебесі, кеңістігі және шекаралары қазірге дейін дәл анықталмаған. Осындай белгі​сіздік, әсіресе оның теріс салдары еліміздегі қазіргі діни жағдайда орын алған жаңа үрдістерге бай​ланысты анық та айқын аңғары​луда. Бұл, әрине, әсіресе дін мен діни сананың күдік туғызатын діни-рухани нормалары мен дог​маларына негізделген жаңа діни ағымдар мен бағыттардың пайда болуына байланысты. Мұндай әсі​решіл нышандар діни фунда​ментализм мен діни экстремизм ретінде көрініс табуы мүмкін.
Қазақстанның зайырлы мем​лекет болуына байланысты, ресми идеология дінге мейлінше бейта​рап қарайды: ол діншіл де, дінге қарсы да сипатқа ие емес. Қазіргі Қазақстандағы діннің жағдайы авторитарлық, тоталитарлық және теократиялық басқару жүйесі бар мемлекеттерден түбірінен өзгеше. Конфессияаралық бейбітшілік пен келісім көпұлтты, көптілді және көпконфессиялы Қазақстан үшін күрделі мәселе. Бүгінде Қазақстан әлемге бүкіләлемдік діни-рухани форумның орталығы есебінде де таныс. Оған әлемдік және дәстүрлі діндердің басшы​лары анағұрлым маңызды зама​науи діни мәселелерді шешу үшін жиналады.
Әлемдік және дәстүрлі діндер басшыларының бірінші съезінде еліміздегі конфессияаралық келі​сім мен диалогтың маңыздылығы ерекше атап өтіліп, конфессияара​лық келісім мен диалогтың негізгі қағидаттары айқындалды. Олар: толеранттылық, өзара құрметтеу мен түсінісу, ұлтаралық келісім мен діни төзімділік. Бұл қағидалар Қазақстандағы конфессияаралық қатынастардың да негізін құрай​ды. Бұл туралы Елбасының Қа​зақ​стан халқына Жолдауында бы​лай делінген: “Біз барлық діндер​дің тең құқылығына кепілдік береміз және Қазақстанда кон​фессияаралық келісімді қамта​масыз етеміз”.
Дін біріктірудің, интеграция​лық үдерістердің күшті факторы бола алады. Ол үшін діндерден қайшылықтарды емес, керісінше, ортақ белгілер мен қағидаттарды, ортақ негіздер мен ортақ құнды​лықтарды, біріктіруші бастауды іздеуге міндеттіміз.
Айта кету керек, Қазақстан діни толеранттылық пен конфес​сияаралық келісім ісінде игі дәс​түр​​лер​ге ие. Қазақстан көне за​ман​нан бері саналуан мәдениеттер мен діндердің тоғысу мекені болған. Қазіргі Қазақстанның аумағында бірнеше ғасырлар бойы тәңіршілдік, зороастризм, мани​хейлік, буддизм, христиандық (оның әсіресе нестериондық және яковиттік тармақтары) және ислам сияқты әртүрлі нанымдар бейбіт қатар өмір сүрген, яғни толеранттылық пен конфес​сияаралық келісімнің үлгісі бол​ған. Сондықтан Елбасы Нұрсұл​тан Назарбаев атап айтқанындай: “...бізге төзімсіздік немесе діни фанатизм жат. Бұл рухани дәстүр, бұл қандай шеңберде болмасын Құдайдың Сөзіне деген ашықтық. Бұл — Қазақстандағы конфессия​аралық келісімнің ең маңызды негіздерінің бірі. Біз әлемге өзі​міздің толеранттығымызбен, ұлт​аралық, конфессияаралық келісім мен диалогты сақтауымызбен танылдық. Біздің еліміздің өске​лең дүниетанымдық әлеуеті бұдан әрі қарай да сақталуға, дамуға тиіс”.
І.2.  Қазақстандағы діни бірлестіктер 
    Қазақстанда  Исламнан кейін 2 орында православия діни бағыты тұр. 2003 жылдың қаңтарына қарай Қазақстанда 222 православиялық шіркеуімен  8 үлкен монастыр болды. Қазақстанда православиялық шіркеудің  ресми бағытынан бөлек 10 астам  ағымдары бар.Оларды атап айтсақ:    

1. Истинно-православные христиане. 
2. Истинно-православная  церковь.

3. Истинно-богороднический центр.

4. Беглоповцы.

5. Беспоповцы.

6. Поморский толк.
7. Белокриницкое согласие.

8. Ильинцы.
     Қазақстандағы католиктердің 91 %  немістер құрайды. Қазіргі кезде   Қазақстанда 20 католиктік монастыр, 90 католиктік қауым, 160 қатысу тобы, жұмыс жүргізеді. Оларда  3 епископ, 60 монах, 72 монах әйелдер діни уағыз жүргізеді. Қазіргі уақытта,  католиктердің ішінде  неміс және поляктардан бөлек, украиндықтарды, орыстарды, қазақтарды тағы басқа ұлт өкілдерін кездестіруге болады.
     Қазақстанда қазір 3036 діни бірлестік жұмыс істейді. Республика экономикасының бүгінгі таңдағы қалыпты ахуалы, оның соңғы 10-12 жылдағы жеткен жетістіктері ең бірінші Алланың, сосын ел ішіндегі ұлтаралық татулықтың арқасында болғаны баршаға аян. Өйткені, бүкіл әлем қазір тұрақсыздық пен сенімсіздік, дінаралық және ұлтаралық араздық жайлаған елдерде ахуалдың қандай болатынын көріп біліп отыр. Тынышы кеткен Таяу Шығыстағы Палестина мен Израиль, соғыстан кейінгі Ирак, сапты аяққа ас құйып, сабынан қарауыл қараған Ресей мен Шешенстан жағдайы, Исламға еш қатысы жоқ болса да, соны бет перде қылған лаңкестік миллиондаған елді қайғы жұтқызып, берекесін кетірді. Осының бәрін санамаласақ, тәуелсіздік алғаннан кейінгі қиын жылдарда қоғамдық келісім мен ұлтаралық, дінаралық татулықты ту еткен көп ұлтты Қазақстан мен барша қазақстандықтардың бүгінде тәубе деп қадірлейтін, қызғыштай қоритын қымбат нәрсесі бар. Ол – елдегі бейбітшілік. Бұл ретте, «алдымен –экономика, сосын саясат» деп экономикалық реформалардың жүзеге асуына, сонымен бір мезгілде елімізде тек татулық пен ұлтаралық бірліктің, ал қоғамда тұрақтылықтың салтанат құруына бар күш –жігерін жұмсап келе жатқан Елбасының еңбегі ересен.
Сан мен дерекке жүгінсек, жоғарыдағы тұрақсыздық жайлаған мемлекеттерде халықтың басым бөлігі екі немесе үш қана ұлттан құралса және екі-үш қана діни сенім болса, Қазақстанда 120-дана астам ұлттар мен ұлыстар, 40-тан астам діни конфессиялар бар. Соған қарамастан Қазақстанда олардың ешқайсысын алаламай Конституция арқылы бәрінің тең құқығын, бостандығын және заң жүзінде қорғалуын қамтамасыз етті. 1992 жылы қабылданған «Діни бірлестіктер мен діни-сенім бостандығы туралы» заңмен азаматтардың дінді таңдауына, құлшылық етулеріне еркіндік берілді. Сонымен бүгінгі таңда, нақты айтқанда, 2003 жылдың шілде айының 1-іне дейін барлығы 3036 діни бірлестік тіркелген. Қазақстан Республикасындағы діни бірлестіктермен байланыс және діни ахуал жөніндегі кеңестің деректеріне қарағанда, 1990 жылы елімізде 671 ғана діни бірлестік бар болған. Олардың 46-сы Исламды насихаттаса, 62-сі Орыс православ шіркеуі, 42-сі Римдік-католиктер шіркеуі болған. Сондай-ақ, 168-і Евангельдік христиан-баптистерінің, 27-сі Иегова куәгерлерінің және 171-і лютерандықтардың бірлестіктері болған. Ал, иудейлік сенім бірлестіктері 2001 жылға дейін болмағанымен, тек 2002 жылдың өзінде 20 шамасында тіркелген. Қазір, еліміздегі діни бірлестіктер саны мұсылмандарда 1669-ға, Орыс православтарында 246-ға, ал Римдік-католиктерде 81-ге жеткен. Мұнымен қатар, республикада будда діні бойынша заңды тұлға ретінде 3 Тибеттік-будда орталығы, иудейлік сенім бойынша 23 еврейлік қоғам тіркеліп, дәстүрлі емес түрлі ағымдар бойынша 18 діни-қайырымдылық қорлары жұмыс істейді.  

1.3. Қазақстандағы негізгі дін  Ислам дінінің жағдайы
ХХ ғ. 60 жылдары мен ХХІ ғ. тіркелген мешіттердің өсу динамикасы

	жыл
	1965
	1968
	1972
	1975
	1977
	1980
	1982
	1984

	саны
	25
	25
	26
	26
	27
	32
	39
	45


	жыл
	1989
	1993
	1996
	1997
	1998
	1999
	2003

	саны
	59
	296
	679
	826
	898
	1000 ға жуық
	1652


Орта Азия және Қақазстан территориясына Ислам VІІ- ғасырдың екінші жартысында Умеядтық халифа Муауия ибн Суфянның тұсында енді. Дін таратушылардың қолбасшысы Құтайба Мүсілім ұлы еді. Ол жаулауды Бұхара, Самарқанд, Насаф, Мерв, Хорезм, Баласағұн сияқты үлкен қалалар орналасқан Маверенахрдың төңірегінен бастаған еді. Аз қазіргі Қазақстан төңірегінде Исламның орнығуына Әбу Мүсілім бастаған мұсылман әскерінің 751-ші жылы шілде айында Талас маңындағы Ахлет деген жерде болған соғыстың жеңіске жетуі үлкен әсерін тигізді.


Осы уақыттарда еліміз аумағы Қарахан хандығына қарасты болатын. Ислам біздің территориямызда Алтын орданың мұсылмандықты қабылдауымен нығая түсті. Бұл процесс Береке (1255-1266ж.) ханның тұсында басталған еді. Ислам ХІV ғасырларда әмір Темірдің кезінде де ерекше беделді болды. 

Алдымен Ислам еліміздің оңтүстік өңірінде орналасқан отырықшы халықтың арасында етек алды. Өйткені бұл елді мекендер сол кездегі Орта Азиядағы Ислам мәдени орталықтары болып саналатын жоғарыда аталған бірқатар қалалармен көршілес орналасқандықтан үнемі тығыз мәдени-экономикалық байланыста болды. біздің елімізге негізінен дін таратушылардың әкелген бағыты Ислам дінінің Ислам дінінің имам Ағзам бастаған Ханифит мазхабындағы сунниттік бағыты. Бұдан әрі Исламның дамуы араб елдерінен келген миссионерлердің ықпалымен болды.

Ал қазақ ұлты өзінше ел болып хандық құрған кездің өзінде (ХVғ.) көпшілік хандардың мұсылман болғандығын, белгілі шығыстанушы Әлкей Марғұланның «Таңбалы тас жазуы» еңбегінен алынған мына бір үзінділер нақтылай түседі. Онда былай делінген екен: «Осыған орай бұрыннан көріп жүрген ғажайып тасты жаңадан тауып, онда қазақ тілімен ХІV-ХVғғ. Тасқа жазылған ұран сөзін Л. Кузнецовпен бірлесіп көшіріп алады. Таста араб харпымен жазылған сөз мынадай: «Қыпшақ, найман, алшын, арғын, қаракесек, үйсін, табын Иләһи кәр рә-сиге һамиша хайа рахмет қыл сен алтауын», екінші түрде айтқанда: «О ием! Үмітіңе жету үшін осы алтауына рахметіңді бере гөр.»

Қазақ хандығының Ресейге қосылуына байланысты патша үкіметі жергілікті тұрғындар арасында христиандандыру шараларын жүргізіп, іске аспайтындығына көздері жеткен соң ХVІІІғ. Соңы-ХІХ ғ. баскезінде өздері еріксіз Исламды қолдайтын болды. жер-жерлерде мешіттер ашылып, Уфа қаласында муфтият ұйымдастырылды. Қазақстанға арнайы мамандандырылған молдалар мен ишандар жіберілді. Олардың көпшілігі татар ұлтынан еді. Орта ғасырларда орта және таяу шығыста қалыптасқан «мұсылман әлемі» деп аталатын мәдени-саяси қауымдастықтан, қазақ тектес тайпалар географиялық орналасуы жағынан шалғай болғандықтан, едәуір шеткері болды. сонымен қатар, Қазақстан территориясындағы исламдандыру деңгейі де әр түрлі болды. негізінен бұл әрекет Оңтүстік аймақтардан Солтүстік аймақтарға қарай бәсеңдеу болды. исламдандыру негізінде Ислам мәдениеті қазақ даласына тереңірек бойлай түсті. Ең алдымен, бұл әрекеттер араб жазуымен араб тілінің қасиетті Құран тілі ретінде таралуымен кеңірек танылды.

Араб тілі негізінен VІІІ-ші ІХ-шы ғасырларда дамыған ірі қалаларда, мемлекет басқарушы қызметкерлер, діни қызметкерлер қна қолданып қоймай тарихи-географиялы әдебиеттер жазуда да кеңінен қолданлды.

Бүкіл ислам әлемінде түгелдей дерлік араб тілі жергілікті аристократия, діни қызметкерлерге түсінікті, жалпыға бірдей әдеби тіл қызметін атқарды. Осы араб тілінің арқасында түркі дүниесінің бірқатар ғалымдарының еңбектері бүкіл ислам дүниесіне мәлім болды. сондай ғалымдардың біразы Әл-Фараби, Әл-Хорезми тағы басқалары.

Ислам мәдениеті сонымен қатар түркі мәденетінің негізгі бағыттарының бірі әдеби поэзияға да елеулі әсерін тигізді. Осы жанрдың ең әуелгілерінің әрі ең негізгілерінің бірі ІХ ғасырларда жазылған Жүсіп Баласағұнның «Құтты білік» еңбегі. Э. Наджиптің айтуынша: «бұл еңбек түркі дүниесінде ең алғаш ислам діні негізінде, ислам діни ілімдерін дәріптеуші көлемді шығарма болып табылады». Алайда мұнда араб-парсы тілдерінен енген сөздер де аз емес.

Ал мистикалық-сопылық поэзияның көрнекті шығармаларына, түркі тайпаларының арасында Ислам дінін дәріптеуші мистик, ақын әрі ойшыл Ахмет Иасауи шығармаларын жатқызуға болады. Оның «Диуани Хикмет» еңбегінде берілген өлеңдер жинағы көне түркі тілінің оғыз-қыпшақ диалектісінде жазылған.  

Қазақ халқының поэзиялық және қара сөздік дәстүрін толық қамтитын, халық ауыз әдебиетінде де Ислам дінінің өзіндік әсері болды. бұл жайлы Шоқан Уалиханов  өз еңбектерінде кеңірек қарастырған. Оның аутынша көпшілік ақындар Исламдағы Алланы, пайғамбарды мадақтаушы өлеңдерді халық әндеріне салып айтады. Қазақтың ұлттық салт-дәстүрлік поэзиясы да, оның ішіде бата жанры Құран аяттарымен кеңейтіліп, исламдандырылған. Қазақ фольклорінде аса жиі кездесетін Ислам дінінің кейіпкерлері-олар бірінші кезекте Алла тағала және пайғамбар Мұхаммед, Ілияс, Сүлеймен, Дәуіт пайғамбарлардың есімдері. Сонымен қатар Ислам әл-қиссаларында жиі кездесетін адам баласын аздырушы немесе керісінше қолдап-қорғаушы періштелер, шайтандар.

Қазақ аңыздарына Құран кәрім, хадистерде баяндалған бірқатар көріністер толығымен енгізілген. Бұлар көбіне Исламға дейінгі Талмудтық, Інжілдік көріністермен үндесіп жатады. Сондай-ақ Оңтүстік Қазақстанда, Жетісу өңірінде жүргізілген археологиялық қазба жұмыстары нәтижесінен көре аламыз. Онда ІХ-ХІІ ғасырдағы Ислам елдері қалаларына тән рабаттары, мешіт, моншалары бар қала құрылыстары табылған. Ең алғаш салынған мешіт ғиматартары Оңтүстік Қазақстан облысындағы Құйрық-Төбе (Хғ.) елді мекенінде табылған. Алғашқв медреселер да осы маңдарда ашылған. Қалай болғанда да Ислам түркі дүниесінде ежелден қалыптасқан құлышылқ, ғибадат үлгілерін түбірімен ығыстыра алмады. Соның нәтижесінде әйгілі ғұламалар мүрделерінің басына кесенелер тұрғызылып, олар зиярат етілуде. Ондай кесенелер атап айтар болсақ Қожа Ахмет Иассауи (ХІVғ.), Арыстан баб, Бабажы-Хатун (Хғ.), Қарахан (ХІғ.) кесенелері. Қазақстандағы Ислам мәдениеті жайлы айтқанда оның Исламға дейінгі мәдениетпен кірігіп өзінше бір түркі дүниесіне тән мәдени орта қалыптастырғанын көреміз. Бұл қалыптасқан мәдениет Қазақстан халқының барлық шаруашылық, тұрмыстық жағдайларына лайық ыңғайластырылған болды.
 
ІІ. Тарау. Діни бостандықтың қоғамдық өмірге әсері.
2.1  Қазақстандағы  миссионерлік ұйымдардың қызметі. 
Ең алдымен басқа дінге тарту жайлы әңгіме болғанда миссионерлік жөнінде айту керек. Бүгінде Қазақстан діни экcперимент алаңына айналып отыр. Басқаша айтқанда Қазақстан діни экспанcия алаңына айналған. Сол экспериментті қарқынды, жүйелі және ұйымдасқан түрде жүргізіп отырған — христиан миссионерлері. Олардың басым көпшілігі АҚШ-тан арнайы жолдамамен жіберілген — шоқындырушы-үгітшілер армиясы.
Христиан діні дүние жүзінде ең көп тармаққа бөлінген дін десек қателеспейміз. Онда католик, протестант, православие атты үш негізгі бағыт бар. Бұлардың ішінде, әсіресе протестанттар көптеген тариқаттар мен секталарға бөлінген. Осындай шіркеулердің 20-дан астамы Қазақстанда миссионерлік әрекет жасауда. АҚШ-тағы миссионер ұйымдары Қазақстанға арнайы дайындықтан өткен, әбден ақпараттандырылған, мәліметтендірілген миссионерлерді ғана жібереді. Олар бір жарым, екі жыл қазақтың тарихын, мәдениетін сенімін зерттеп, кейбірі қазақ тілімен қоса, орыс тілін де меңгеріп келеді. Әбден дайындалып, үгіт-насихат әдістемесі, тілі шыққан осындай дінтаратушылардың алдына қазақтарды христиандыққа кіргізу деген үлкен мақсат қойылған. Олар психологиялық дайындықтан өтіп, мейлінше қоюына келтірілген адамдар. Іждиhаттылықпен барлық мақсаты, ойы қазақ халқын христиандыққа кіргізу. Қатардағы шіркеу қызметкері, қатардағы миссионер ұйымының мүшелері бұл жаққа жіберілмейді. Сондықтан, оларға өз саласының маманы және үгіт-насихат жасау ісінің шебері ретінде қарауымыз керек. Кейбірі адам психологиясын тыңшыларға, барлаушыларға тән дәрежеде зерттеген және экономикадан, саясаттан, құқықтан хабары бар адамдар. Сондықтан, бұларды кездейсоқ келген диуана, дәруіш сияқты көру — қателік.
Миссионерлік христиандықтың ежелгі дәуірлерінен бастау алады. Бүгінгі Інжілдерде басқа адамдарды христиандыққа шақыруды бұйыратын үндеулер бар. Христиандықта «Иса Мәсіх жер бетіне қайтып келіп, Әке Құдайдың патшалығын орнатады» деген сенім бар. Миссионерлерлердің міндеті сол патшалықтың алғышарттарын іске асыру. Олар әлем халқын Иса Мәсіхтің билігіне дайындаушылар ретінде қызмет жасайды. Матфей жазған Інжілдің соңғы тарауында «Барлық ұлттарға бар және шәкірттер тап. Оларды шоқындыр және бұйрықтарымды үйрет!» деген жолдар бар. Миссонерлікте Тарсұстық Павелдің өсиеттерінің маңызы зор. Ол өзінің коринфтықтарға жазған бірінші хатында (Библия, 9/19, 22): «Мен азат едім. Көбірек табыс табайын деп өзімді баршаға құл еттім. Йаһұдилерді (еврейлерді) өзіме баулыйын деп, йаһұди сияқты әрекет жасадым. Өзім шариғатты (Тәуратты айтқаны) тұтпасам да, шариғат заңындағыларды өзіме қарату үшін оларға шариғатқа бағыныштымын деп әрекет жасадым. Не істеп, не жасасам да, адамдарды өзіме қарату үшін әркімге жағымды халде болдым» дейді. Миссионерлікте «адамдарды христиандыққа тарту үшін керек болған жағдайда тақиййа жасауға болады» деген қағида бар. «Тақиййа» —басқаша болып көріну деген ұғымға саяды. Яғни, жалпақ тілмен айтқанда екіжүзділік деп түсіндірсе болады. Демек, миссионерлердің ең негізгі ережесі ешқашан да өзінің шын жүзін әшкерелемеу, керек болса ортаға сәйкестендіріп бет-бейнесін ауыстырып тұру болып табылады. Түпкі мақсат нысанадағы адамды инандырып христиандыққа кіргізу. 
Христиандықты тарататын шіркеулер АҚШ-тағы өте бай ұйымдардың қатарына жатады. Олардың меншігінде үлкен территориялар, өндіріс орындары, бақылауында бизнес салалары, оқу орындары, кітапханалар, жатақханалар, кәсіпорындар, бұқаралық ақпарат құралдары, баспаханалар бар. Америкалық миссионерлерді Конгрес пен Сенат мүшелері, мемлекет құрылымдарында қызметте отырған зиялылар, арнайы барлау ұйымдарының қызметкерлері, стратегиялық жоспар жасайтын мекемелерге қатысы бар адамдар, әскерилер, дипломаттар қолдайды. Жиhандастырудың жылы лебін артқа алып, әртүрлі сипатта келіп жатқан дінтаратушылар халықтың осал тұсын аңдиды. Христиан миссионерлігі 1000 жылдан астам уақыт тәжірибе жинақтағандықтан дін тарату тәсілдері де қатты дамыған. Әсіресе, заманауи технологиялық жабдықтарды өте тиімді пайдаланады. Олар христиандық таратылатын елдегі ішкі, сыртқы саяси, экономикалық, демографиялық, мәдени және экономикалық ахуалды өз мүдделері үшін өте тиімді пайдалана біледі. Мысалы, ол елде жұмыссыздық көп пе, осы мәселеге үгіт-насихаттың бір саласына арнайды. Студенттер көп пе? Студенттер проблемасын шешу үшін қызмет етеді. Олар нені қажет етеді. Студентке материалдық көмек қажет пе, сырлас достар керек пе, оқу құралы жетпей ме, интернет қажет пе, осы секілді барлық проблемаларын шешіп береді. Шәкіртақы тағайындап, онымен қоса, жұмыспен қамтамасыз етеді. Шәкіртақыны шәкіртақы деп емес, ағылшын тілі мен компьютер үйретеміз деп, грант ұтып алдың деп, алдап беретін кездері де болады. Оны студент байқамайды. Бұл батпан құйрықтың соңы сенбі-жексенбі күндері өтетін «құдайы дастархандарға», семинарларға, отырыстарға, кеңес сұхбаттарға, қыдыруларға ұласады. Біздің адамдар оған қалай барғанын байқамай қалатын жағдайлар да аз емес. Осындай іс-әрекеттер арқылы олар үлкен ортаға ие болады.

Шоқынған қазақтардың ішінде білімді, сауатты адамдар да бар. Оларды әртүрлі категорияларға бөлуге болады. Жастар, оқып жатқандар, бітіргендер, халықаралық фирмаларда істейтіндер, зиялылар, мемлекет қызметкерлері мен шенеуніктер. Олардың көпшілігі шоқынғанын әзірше жасырады. Олар рухани ашырқап жүргендер. Кереметтей білім алған, жұмыс істейді, табысы өзіне жетіп, экономикалық проблемаларын шешіп, енді рухани ізденіске түсе бастағандар десе де болғандай. «Мен қандай дінді ұстануым керек, қай жол мені бақытты етеді?» деген сауалды саналы түрде өздеріне сұрайтын осындай жандармен де шұғылданатын миссионерлер бар. Олар дәл сондай адамдарды іздеп тауып, дәл сол адамдарға лайықтандырып әзірленген методикамен үгіт-насихат жасайды. Ал, осындай азаматтарымыздың басым көпшілігі исламның не екенін тереңдеп білмейді, қазақша сөйлей алмайтындар да аз емес. Сондықтан, рухани иммунитеті әлсіз азаматтарымызды өз қатарына тартып, олардың миларын әбден жуып, өзге діннің сана-сезімін құяды. Осындай азаматтарымыз басқа дінге енген соң мүлде өзгеріп, мүлде басқаша менталитеттегі адамдарға айналады. 
Бұдан басқа олардың толық мағлұмат беретін интернет сайттары бар. Онда Қазақстан жайлы жазылған мыңдаған беттерге көз жүгіртуіңізге болады. Оларды елімізде он жылдан аса тұрып келе жатқан миссионерлер дайындайды. Әрбір дін таратушының жеке-жеке интернет парақшалары бар. Олар Америкадағы дін қарындастарына, қожайын ұйымдарына есеп беріп отырады. Онда суреттер, видеороликтер, миссионерлік әрекеттер туралы, қазақтарды қалай шоқындырғаны жөнінде әңгімелейді. Шоқынған қазақ жөнінде арнайы есептер жазылған. Онымен қалай танысқаны, қалай шоқынғаны, дінге тарту жолы қалай қиынға соққандығы хабарланады. Көп сайттардан «пәленбай деген қазақтың Иса Мәсіхтің жолына түсуі үшін дұға жасаңыздар» — деген сынды өтініштерін де көруге болады. Кейбір сайттарға шоқынған қазақтардың мойындаулары жазылған. Демалыс кезіндегі, қаланың ішінде, қаланың сыртындағы, діни ритуал кезіндегі, шығармашылық кештердегі суреттерімен қоса берілген. Бұдан тыс кейбір жобаларға көмек сұралады. Шіркеу салуға, христиан кітаптарын қазақ тіліне аударуға, компакт диск немесе үн таспа шығаруға, офис ашуға, т. б қаржылай көмек сұрап жазған жазбаларды да оқуға болады. 
Бұл сайттардың тағы бір ерекшелігі, кейбір миссионер сайттарында Қазақстанды қаралау науқаны да жүргізілуде. «Қазақстанда миссионерлерді қудалайды. Діни сенім еркіндігі жоқ, ұлттық қауіпсіздік комитеті діндесімізді тергеген, миссионерімізді іске тартып жергілікті сот айыппұл салған, халық айғайлап діндарларды қуған, ол аз болғандай сақшы қызметкерлері әлімжеттік көрсеткен» — деген сияқты көптеген ақпараттар тарату арқылы елімізді қаралауға, диктаторлы мемлекет ретінде көрсетуге тырысады. Мақсаты, біріншіден Батыстағы христиан ұйымдарының наразылығын туғызу. Екіншіден солар арқылы саясаткерлерге, бизнес саласына, халықаралық ұйымдарға ықпал жасау. Үшіншіден, осындай ақпарат тарату арқылы мемлекетіміздің билігіне ықпал жасауды көздейді. Халықаралық ұйымнан еліміз дереу сескенеді. Біздегі кейбір шенеуніктер Батыста осындай ақпараттар тараса, қорқып, айқара ашылған есікті былай қойып, терезелер мен басқа да саңылауларды миссионерлерге ашуға дайын тұрады. Осыны көздеген миссионерлер психологиялық ықпал жасау арқылы өздерінің бұл науқанын қауырт жүргізіп жатыр. 
Интернеттен тағы бір байқағаным қазір олар ауылды жерлегі тұрғылықты халықты шоқындыру үшін арнайы миссионерлер қосынын құрып жатқанға ұқсайды. Олардың мынандай да тактикасы бар. Миссионер әйел болса, жергілікті жігіттерге тұрмысқа шығады, ал еркектері қазақ қыздарын алады. Бұл да сенімді таратудың ең маңызды жолы. Шетелге сатылған жетімектердің көпшілігін асырап алғандар да христиан миссионерлер. Бүгінге дейін Қазақстаннан шетелдерге 5000 бала «экспортталған» екен. Олар сол балаларды болашақта Қазақстанды шоқындыруда қолданбақ. 
Соңғы кездері ислам дініне түрлі жағымсыз «измдер» таңып, қара күйе жағуға тырысушылық байқалуда. Мұның астарында әлдекімдердің тасада тұрып тас атуы, көздеген белгілі бір мақсаты жатыр. Бұл пікірді Астанада «Төзімділік арқылы – рухани бірлікке» деген тақырыпта өтіп жатқан халықаралық ғылыми-тәжірибелік конференцияда Қазақстан мұсылмандары діни басқармасының төрағасы, Бас мүфти Әбсаттар қажы Дербісәлі білдірді.

Бас мүфти: «Исламда терроризм де, басқа да измдер жоқ. Бұлардың дінімізге үш қайнаса да сорпасы қосылмайды», деп атап көрсетті. Исламның басты мұратының бірі – адамдар арасында бейбіт қатынас орнатып, тыныштықта өмір сүру екенін жеткізген ол: «Бұл «измдер» дініміздің күннен-күнге күшейіп келе жатқан беделін түсіріп, өзгелерге құбыжық етіп көрсетуге бағытталып отыр. Терроризмде ұлт, дін, нәсіл жоқ», деді.

Оның айтуынша, бүгінде әлемнің түрлі елдерінде болып жатқан дау-жанжал мен соғыстардың, қақтығыстардың себебін көбіне-көп діннен іздеу үрдісі қылаң бере бастады. Босния мен Герцоговинадағы қантөгіс діндераралық шиеленіс салдарынан болды деп түсіндірілді. ЮНЕСКО секілді әлемге белгілі халықаралық ұйымның бұл мәселеге үлкен мән беріп, 2000 жылы діндерді диалогқа шақырғаны жайдан-жай емес. «Қазіргі таңда дін үлкен күшке айналды. Бірақ, мәселе сол күштің кімнің қолында екендігінде. Егер ол содырлар немесе діни фанатист, яки, экстремистер мен дүмшелердің қолына тисе халық қасірет шегеді. Ал, зиялылар басқарса дін көркейеді, ел марқаяды, дін мемлекеттің рухани тіректерінің біріне айналады. Ал, мемлекет күшті болса, оның діні белсенді. Сондықтан, қазіргі тартысы көп, қым-қуат алмағайып кезде дінге бірлік, ынтымақ өте қажет», деді Бас мүфти.
2 .2. Адастырушы түрлі діни ағымдар


ХІХ ғасырдың ортасынан бастап  дәстүрлі конфессияларға енбейтін, кейбр жағдайларға дін туралы түсінікке келмейтін көптеген жаңа діни ағымдар пайда болды. Жаңа діни ағымдардың көпшілігі діни, ғылыми әдебиетте және БАҚ «Тоталитарлы» секталар, «Дәстүрлі емес» үстанымдар, «Жаңа діни ағымдар» деген анықтамаларға ие болды. 

Қазіргі кезде дәстүрлі емес діни ағымдар дүниежүзілік қауымдастықта айтарлықтай өзгерістерге алып келе алатындай күшке иеленді, олардың қатарында 10 миллиондаған адамдар бар. Олардың өзінің БАҚ қаржылық орталықтары әкімшілік басқару жүйелері қалыптасқан. Тәуелсіздік алғаннан кейін Қазақстанда да осындай дәстүрлі емес діни ағымдардың позициялары күшейді. Қазақстандағы дәстүрлі діни ағымдардың тізімі: 

1. Адвинтисты Седьмого Дня .

2. Церковь Иисуса Христа Святых Последных Дней (мормоны).
3. Христово братство.
4. Новоапостольская церковь.
5. Христианская наука.
6. Свидетели Иеговы.
7. Церковь обьединения (церковь С. Муна).
8. Вера Бахаи.
9. Последователи Ахмадие.
10.  Теософское движение.
11.  Белое братство (Мария Дэви Христос).
12.  Общество сознания Кришны, вайшнавы.
13.  Трансцендентальная медитация.
14.  Центр Шри Чинмоя.
15.  Центр Сатья Саи.
16.  Аум Синрикё.
17.  Церковь Последного Завета (последователи Виссариона) .
18.  Дети Бога (Семья Бога).
19.  Саентология.
20.  Ивановство.
1. Адвинтисты Седьмого Дня .

(латын тілі Adventus- келу) Протестанттық ағым, 1843 жылы  АҚШ та пайда болған. Бірқатар христиандық дінтанушылар Адвентизмді христиандық конфессияға енгізбейді. Адвентистік ағымның негізін салушы бұрыңғы баптист Ульям Миллер (1782-1849). Ол 1843 жылы Иса пайғамбар жерге түсіп ақыр заман болады деп тұжырымдаған. Бірақ 1843 жылдан кейін Миллер «Іздестіру соты» басталғанын айтып, ол аяқталған соң Иса пайғамбар жерге түседі деп дәлелдеуге тырысты. 

Адвентистер жанның адам мен бірге өлетіндігін, Иса пайғамбар келген соң ғана дене мен бірге жан тіріледі деп есептейді. Адвентистер тозақтың бар екендігін мойындамай шайтанмен бірге барлық күнәһарлар жойылады деп тұжырымдайды. Адвентистер христиандықтан бөлек сенбі күнін демалыс күніне енгізіп, оны апта сайын тойлайды. Адвентистер  жүз жыл ішінде 240 есе көбейіп, 50 мың адамнан – 12 млн адамға жеткен. Қазақстандағы Адвентистер қауымы ХХ ғасырдың басында пайда болып, сол кзеден бастап бұл қауымның мүшелерінің саны өсуде. 

Қазақстандағы Адвентистердің өсу динамикасы
	Жылы
	Қауымдардың саны
	Адвентистер 
	Орталықтары 

	1973

1974

1975

1976

1977

1978

1979

1980

1982

1986

1998

2003
	1

1

4

6

8

10

13

14

21

34

64

104
	46

59

409

555

692

725

986

971

1100

1300

3 мыңға дейін

3252
	2
13

19

28

39

29

38

-

-

-

-

-


2. Церковь Иисуса Христа Святых Последных Дней (мормоны).
Бұл дәстүрлі емес ағымның негізі 1830 жылдың сәуірінде салынды. 
Иегова куәгерлері (Издательская общество старежевой башны Сиона)- ХІХ ғасырдың соңында АҚШ та Ч. Рассель құрған діни ұйым. 

Көптеген Христиан дінтанушылары бұл ағымды христан дініне енгізбейді. Олардың пайымдауынша осы конфессия Христосты құдай демей оны құдайдың баласы деп атайды.  Иегова куәгерлері құдайды Игеова деп атайды. Қасиетті үштік және жанның өлместігін мойындамайды.  

Иегова куәгерлерінің Қазақстандағы қауымының өсу динамикасы
	Жыл 
	Қауымдардың саны
	Мүшелері 

	1966

1968

1970

1972

1974

1976

1978

1980

1982

1984

1986

1988

1998

2003
	15

15

19

12

16

17

28

28

29

27

27

27

97

131
	329

529

663

555

688

690

1124

1219

1347

1374

1381

1290

10100

13428


Қазіргі кезде Ислам атын жамылған діни ағымдардың белсенділігі қынжылтады. Сондай ағымның бірі «ХИЗБУТ-ТАХРИР» партиясы. Арабша «Хизб»-ұйым, партия, ал «Тахрир»-азаттық мағынасын білдіреді. «Хизбут-Тахрир» партиясының негізін Таки ад-Дин набахани 1952 жылы Палестинада қалаған. Өз мүшелерінің санын көбейту максатымен ол партия атауына исламды да қосып, алдарына 13 жылда халифат құру міндетін қойды. Бірақ көрсетілген мерзімде партия мүшелерінің саны өспеді, бірде-бір араб мемлекетінде халифат құрылған жоқ. Тіпті араб елдерінің өзі «Хизбут-Тахрир әл-Ислами» партиясының идеясын құптамайды. Хизбутшылар ислам атынан таратқан әдебиеттерді де (кітапшалар, парақшалар) мұсылман әлемінің ғұламалары мен діндарлары мойындалмайды, теріске шығарады. Шынында да олардың «Әл-Мавсуату әл-муяссара фи-л-адиян…» кітабындағы:

— Қабір азабын теріске шығаруы;

— Жалаңаш бейнелерді, суреттерді (порнография) көруге рұқсат етуі;

— Солтүстік полюстегі адамдардың намаз оқымауына, ораза ұстамауына болады деуі;

— Мұсылман еместер (кәпір) мен әйелдерді аталмыш партияға мүшелікке қабылдайтыны;

— Мұсылман емес кісінің мұсылман елін басқара алады деуі және т. с. с. шариғатқа қайшы келеді.

«Хизбут-Тахрир әл-Ислами» партиясы біздің мемлекетіміз мұсылмандары арасында да жік салуда. Өкінішке қарай, кейбір жастарымыз мәселенің мән-жайына бармай, теріс уағызға көзсіз көбелектей ілесіп, олардың қатарына қосылып қалғанын аңғармай жүр. Қазақстан халқының көпшілігі мұсылмандар (70 пайыз) екеніне қарамастан олар жұртымызды «кәпірлер елі» деп атайды.

Жоғарыда айтылған деректерге сүйеніп, «Хизбут-Тахрирді» Исламды бет перде еткен, халифатты аңсаушы, саяси керітартпа партия деуге толық негіз бар.

Әз пайғамбарымыз (с.а.у.) халифат туралы: «Мен дүниеден өткеннен кейін халифат 30 жылға созылады, содан соң әмірлік пен патшалық басталады», — деген, (Имам Тирмизи мен Имам Ахмад ибн Ханбал риуаят еткен). Хадис шәріпте: «ХАЛИФАТ ҚҰРУ Исламның басты мақсаты емес», — деп атап көрсетілген. Осындай хадистердің бірін Пайғамбарымыз (с.а.у.) Қасиетті Меккеде исламды насихаттап жүргенде мүшіріктер Әбу Тәліпке келіп: «Ей, Әбу Тәліп, бауырың Мұхаммедке айт, біздің құдайларымызды қорламасын, егер байлық пен билік қаласа, біз оған ондай мүмкіншілікті береміз», — дейді. Сонда пайғамбарымыз (с.а.у.): «Маған байлық та, билік те керек емес. Тіпті менің он, қолыма күнді, ал сол колыма айды берсе-дағы мен өзімнің жалғыз Аллаһқа деген уағыз-насихатымнан бас тартпаймын», — деген. Пайғамбарымыз (с.а.у.) Ислам мемлекеті мен билікті немесе халифа құру туралы емес, тек бір Аллаға иман келтіріп, шариғат заңдарын сақтау қажеттігін айтты. Мұнан көрініп тұрғандай «Хизбут-Тахрир» партиясының мақсаты Исламға кереғар, бұл ұйым қандай жолмен болса да саяси билікке жетуді көздейді. Баршаға белгілі Ислам діні бір Аллаға сенуге және ынтымақ пен бірлікке шақырады. Құран Кәрімде: «Алла тартқан желіден (діннен) бекем ұстап айырылмаңдар» {«Әли Имран» сүресі, 103-аят), — деген.

«Хизбут-Тахрир» партиясының үгітіне құлақ аспауға, соңынан ермеуге шақырамыз:

1. «Хизбут-Тахрир» партиясының қызметі Ислам қағидалары мен ұстанымдарына сәйкеспейді. Ол мұсылмандар арасына жік салу үшін арнайы құрылған партия;

2. «Хизбут-Тахрир» партиясының үгіт-насихаттық әдебиеті (кітапшалар, парақшалар) исламдық ілімге қайшы, кертартпа болуы себепті пайдаланылмасын;

3. Барлық мешіттің имамдары еліміз тұрғындары арасында «Хизбут-Тахрир» партиясы насихатының мұсылмандар үшін жат екендігі туралы түсінік жұмыстарын үнемі үзбей жүргізсін;

4. Әр имам мешіт жамағатымен бірлесе отырып, мұсылмандар арасында «Хизбут-Тахрир» партиясы үгітінің таралуына жол бермесін;

Салафилер түсінігі

Асыл дiнiмiз дүниеге келгелi оның тазалығы қашаннан күн тәртiбiнен түсiп көрген емес. Ел егемендiгiн алып, дiнiмiз қайта оралғалы да бұл мәселе алдымыздан тағы шықты. Кiм-кiмге де белгiлi Орта Азия мен Қазақстанда бiр ғана Ханафи мәзһабының сан ғасырлар бойы орнығып, өркен жаюы бұған дейiн Исламдағы өзге ағымдар мен топтардың бiзге дендеп енуiне жол бермеген едi. Осы мәзһаб пен тарихаттың Нақшыбанди тармағы өзара бiр-бiрiн толықтырып, ара-жiгi ашылмай келдi. Кешегi атеистiк насихаттың салдарынан жаппай рухани сауатсызданған халық бұл күндерi елiмiзге дiн атын жамылған неше түрлi ағымдар мен секталардың бағыт-бағдары мен салдарын байыптап талғамастан «соқыр тауыққа бәрi бидайдың» керiмен солардың жетегiнде бара жатқаны жасырып, жабары жоқ шындық.

Рас, елiмiз зайырлы. Кiм-кiмнiң де сенiмдi таңдау еркi өзiнде. Ислам: «Дiнде зорлық жоқ» дейдi. Алуан ағымдар мен секталарға дiни бiлiмсiздiктен ұрынған қандастарымыздың өз таңдауларын асықпай алды-артын байқап, ата-бабалары сан ғасыр ұстанған дiнi мен мәзһабын тереңiрек зерттеп, өзгелермен салыстыра, көз жеткiзiп барып жасаса, қателеспесi хақ. Әйтпесе, түбi ертең өзi ғана емес ұрпағы да, бұған қоса халқы, елi оның зардабын шегiп, опық жемек.  
Сондай-ақ мысал келтіретін болсақ Атырау облысында отыздан астам конфессия тiркелген. Мешiттермен қатар өзге сенiмдегiлердiң де ғибадатханалары жұмыс iстейдi. Өкiнiштiсi сол, қазақ топырағында өнiп-өспеген, күнi кеше 90-жылдардың басында қабылданған дiн туралы солқылдақ Заңды бетке ұстап жат жерлiк миссионерлер арқылы жеткен секталар мен ағымдардың бүгiнгi жетекшiлерi кiлең өз қандастарымыз екен. Шетелдiк миссионерлер кетiптi де олардың iсiн ендi өз ағайындарымыз жалғастыруда. Мұнан өткен қайғы-қасiрет болар ма?! Ал, бұл аз десеңiз, «жығылғанға жұдырық» дегендей мұнда Ислам атын жамылған тәкфиршiлер мен салафилер де бiрте-бiрте тамыр жаю үстiнде.

Салафилер қаладағы «Ат-тахиа» мешiтiн жеке бiрлестiк етiп бiржола иемденiп те алған. Тәкфир және һижрат жамағаты тек өздерiн ғана нағыз мұсылман деп, ал өзгелердi кәпiр санайды. Жамағаттың аты да содан шыққан. Бұл ағым жамағат арасында жiк туғызуға бейiм. Оның идеологиясы ең алғаш өткен ғасырдың екiншi жартысында Мысыр түрмелерiнде өрiс ала бастаған. Мысыр Президентi Жамал Әбдiнәсiрдiң бұйрығымен Саид Құтб пен пiкiрлестерi өлiм жазасына кесiлген соң, оның жамағаты өз ой-пiкiрлерiн бiр қисынға келтiрiп, тұжырымдаған. Жамағаттың негiзгi құрамы тәкфир, яғни кәпiрге шығару, кәпiр деп санау ұғымы. Олардың пайымдауынша үлкен күнәларды iстеген, басынан аяғына дейiн күнәға батқан адам кәпiр, әрi оның тәубасы қабыл болмайды деп тұжырымдайды. Сонымен қатар, Алланың шариғатымен үкiм шығармайтындар да және оны разылықпен қабылдаушы да, бұлардың ұстанымымен келiспейтiн жамағат та, дiн ғалымдары да кәпiр саналады. Бұларға қосылып, одан шыққан адамды сатқын дейдi. Оны өлтiруге де болады деп есептейдi. 
Бұл жамағаттың екiншi ұстанымы - һижрат. Оның сөздiк мағынасы тәрк ету, көшу, қоныс аудару, үзiлу. Олардың түсiнiгiнше, һижрат - надан елден, қоғамнан өзiн алып қашу, олармен барлық қатынасты үзу. Олар өздерiнен басқаларды надан санайды да: «Қоғам мен мекен Расулуллаһ (с.ғ.с.) пен сахабалардың кезiндегiдей болуы керек»,- дейдi. Олардың пайымдауынша мешiттер сияқты оқу орындары да «шайтанның мекенi» көрiнедi. Жұма намазы мен жамағат намаздары қасиеттi төрт мешiттен (Мекке мен Мадинадағы, Құба мен Ақса мешiттерi) басқа мешiттерде оқылуға тиiстi емес екен, өйткенi қалғандары зиянды-мыс. Бұл жамағат өз әмiрi Шүкри Мұстафаны осы үмметтiң адамзат баласы көптен берi күткен имам Мәһдиi деп санайды. Әбдiрахман Әбу Әл-Хайрдың «Мұсылмандар жамағатының зiкiрi» кiтабын ең қадiрлi де қасиеттi Құран Кәрiммен теңесер кiтап деп бiледi.

Тәкфир жамағаты дiннiң ақиқатын бiлмейдi, дәлел құжаттарды түсiнуге зер салмайды, харам туралы үкiмдерiнде шектен шығады, дiни көзқарастары тұрақсыз, тарихты, саясатты, бүгiнгi өмiр болмысы мен шындығын және әһл сунна уәл жамаға бағдарламасын түсiнгiсi келмейдi. Осыдан барып олар мұсылмандар арасына iрiткi салып, бiрлiгi мен ынтымағын бұзады, дау-жанжал шығарады, мемлекеттiң саяси-экономикалық бағдарламасының жүзеге асуына бөгет жасайды, әр түрлi лаңкестiк iс-әрекетке бейiм, халықтың дiнге деген ықыласын кемiтедi.  
Ал, салафилiк (уаһһабилiк) - дiни-саяси ағымның бiрi. «Салаф» сөзi қасиеттi Құранның бiрнеше жерiнде кездеседi. Ол, «бұрынғы өткендер» деген мағынаны бередi. Ислам ғұламаларының көбiнiң пiкiрiнше мұсылмандардың алдыңғы үш толқыны «салафилер» деп аталады. Олар - Пайғамбарымыздың (с.а.у.) сахабалары, табиғиндер (сахабаларды көргендер) мен табаға табиғиндер (табиғиндердi көргендер). Өздерiн «салафилер» деп санаушылар Исламның бастапқы үш ғасырында өмiр сүргендер сияқты «Құран Кәрiм мен сүннетке ғана сүйенемiз»,- дейдi. Бұрынғы «салафилер» - классик «салафилер» деп аталып, олар хақ жолындағылар саналады. Ал қазiргi «салафилер» өздерiн бұрынғы үш толқынның жолындамыз дегенiмен, шын мәнiнде олай емес. Салафилер мұсылмандарды Алланың бiрлiгiне шақыру, Ислам дiнiн хүрафат-бидағат амалдардан тазалау, дiнiмiздi Пайғамбарымыздың (с.а.у.) заманындағыдай қалпына келтiру, араб әлемiн бiрiктiру сияқты мақсаттарды ұранға айналдырып алған. Олар дүниеауи мәдениетке, өнерге (музыка, театр, көркем сурет және т.б.) қарсы. Оны кешiрiлмейтiн күнә санайды. Өз дегендерiн iске асыру үшiн үкiмет билiгiн өзгертудi қалайды. Осы мақсатқа жету жолында дiндi тек жамылғы ретiнде ғана пайдаланып, содырлық iс-әрекеттерден де тайынбайды. Олар шариғат шарттарын сақтамағандарды мұсылман емес деп бiледi. Тәспi тартуға, мешiтке садақа беруге болмайды деп санайды. Пайғамбарлар мен әулиелер зираттарына зиярат етуге де, дүниеден өткен марқұмдардың рухына Құран оқып бағыштауға да қарсы. Бұл ағым белсендiлерi шашын тықырлап алдырып, сақалын өсiрiп, шалбарын тобығына дейiн қысқартып, не түрiп жүредi, мәзһабтарды мойындамайды.
Ахмадия немесе Қадияни тобы

Қадияни тобы адасқан ағымдардың бірі. Көпшілік оларды білмегендіктен мұсылман деп ойлайды. Негізінде олай емес. Қадиянилік 1900 жылдары Үндістанды отарлаған ағылшындардын, жоспары бойынша отаршыларға қарсы ислам атымен көтеріліске шығармау, мұсылмандарды діннен алыстату мақсатында пайда болған діни бағыт. Қазіргі таңда бұл діни қозғалыстың іс-әрекеттері ағылшын тілінде шығатын журналдар арқылы таратылып отырады.
Осынау діни бағыт басшы ретінде таңдалып алынған Мырза Ғулам Ахмад Қәдиянидің (1839-1908ж.) атымен аталады. Ол Үндістанның Пәнжап провинциясындағы Қадия деген елді мекенде дүниеге келген Оның ата-бабалары ислам діні мен отанына жасаған қиянаттары арқылы және отаршыларға шынайы қызметімен көпшілікке танымал. Ол жастайынан ағылшындардың қолында өсті. Құран оқуды меңгеріп, араб және парсы тілдерін, кейіннен логика және филисофия пәндерін оқып, әкесінен әкімшілік  істерімен де қоса үйренеді. «Изаләт әл-Ауһам», «Ижаз Ак-мади», «Барахин Ахмәдия», «Ануар әл-Ислам», «Ижаз әл-Масих», «Ат-таблиғ» атты өз бағытына икемдеп жазылған кітаптардың авторы.
Ғулам Ахмад еңбектерінде өзін 14-ғасырдың (Хижра жыл санауы бойынша) реформаторы етіп көрсетеді Алла оған соңына ерер бір жамағат құруға әмір етіпті-міс. Сөйтіп оны мұсылмандардың күткен Масихі және Махдиі ретінде жіберген деп уағыздалады.
Ғулам Ахмадтың өзі туралы жорамалдары соңынан ерген кейінгі шәкірттерін екіге айырып, араларында қақтығыстар туғызады. Мысалы. Қадиян тобы оның шынайы пайғамбарлығын, ал Пахор тобы Ғулам Ахмадтың реформатор, әрі Иса Масих пен Мәхди екендігін ғана мойындайды.
Ғулам Ахмад дүние салғаннан кейін орнына Хаким Нуриддин сайланып, ол Иса Масихтің бірінші халифасы болып саналады. Ағылшындар оған өздерінің патшалары киетін тәж кигізген. Ол "Фасл-әл-Хитаб" атты кітаптың авторы.
Қадиянилардың Лахурдағы басшысы Мұхаммед Али Құран кәрімді қадияни мазхабы бойынша ағылшын тіліне аударды. «Қадияния» деген журналдың ең алғашқы сандарын жарыққа шығарды. Оның "Хақиқат әл-Ихтилаф", "Ал-Нубууат фил-Ислам" және басқа да кітаптары бар.
Мұхаммед Садық деген кісі қадиянилықтардың мүфтиі лауазымында қызмет атқарған Ол "Хатим ән-Набийм» атты кітап жазған.
Қадиянилардың танымал басшыларының тағы бірі - Башир Ахмад ибн Ғулам. «Сиратул-Махди», «Калиматул –фасл» деген кітаптардың авторы.
Қадиянилардың сенімі бойынша, Мырза Ахмад Ғулам Қадияни имам Махди және Масих, яғни Иса пайғамбар деп уағыздалады. Бұл мүлдем дұрыс емес. Алла Тағала жөніндегі әлгілердің пайымы бойынша ол ораза ұстайды, намаз оқиды, ұйықтайды, оянады, жазады, тіпті қол қояды, адасады т. б. Алла бұл нәрселерден пәк.
Қадиянилардың тағы бір түсінігі бойынша олардың құдайы ағылшын. Уахиді ағылшын тілінде жеткізеді. Мұхаммед соңғы пайғамбар емес, Алла әрқашан пайғамбарлар жіберіп тұрады. Пайғамбарлардың ең абзалы Ахмад Қадияни. Жәбірейіл (ғ.с) періште Ғулам Ахмадқа Құран сияқты уахи алып түсуші. Ғулам Ахмадқа түскен кітаптан басқа Құран жоқ. Оның тәлімдерінен, өсиеттерінен басқа хадис жоқ. Ғулам Ахмадтан басқа пайғамбар жоқ. Оларға түскен кітаптың аты – «Китабул-мубин». Қадиянилар өздерін жеке бір дін және шариғат иелері деп келеді, Ғулам Ахмадттың шәкірттері Мұхаммед (с.а.у.) пайғамбардың сахабалары сияқты дейді. Олар үшін Қадиян елді мекені Меккеден және Мадинадан да артық. Қадиян Мекке тәрізді харам саналады. Қадиянилықтардың құбыласы және қажылық орны да сол. Олардың сенімі бойынша жихад парыз емес. Отанды қорғау қажет деген түсініктен қашық. Дүние жүзі ағылшындарға бағынуға тиіс. Ахмади дінін  қабылдамаған әр бір мұсылманды кәпір санайды. Сондай-ақ ахмадилықтарға қызын әйелдікке бермеген адам кәпір. Арақ ішу, апиын, героин  сияқты  мас   қылатын    нәрселерді қолдануға, сатуға,  сатып алуға рұқсат беріледі
Үндістан исламға қарсы мұндай топтың шығуына бей-жай қарамады Қадияниларға қарсы мақалалар, кітаптар, пәтуалар жазылды. Олар Ғулам Ахмадтың жазған еңбектерінен ислам дінін арашалап, барынша қорғауға күш салды.
Барлық мұсылман елдерінде Ахмади тобы мұсылман ағымдарына кірмейді. Мысалы, Пәкістанда ахмадилардың лидері Мырза Насыр Ахмад пен шайх мүфти Махмуд арасында ғылыми бәсеке өткен. Отыз сағатқа созылған бәсекеде ахмадилықтардың лидерінен бірде-бір жауап алынбағандықтан, бұл топ кәпір саналып, Пәкістанда өздерін мұсылман деп самауға тыйым салынған. Ислам әлеміндегі «Рабита әл-ислам» лигасы 1974 жылы Ахмади тобын «ислам дінінің жауы» деп жариялап, қадиянилар туралы төмендегідей пәтуалар шығарған. «Қадиянилық мұсылмандыққа жат, оларға қыз беруге немесе алуға болмайды. Олардың сойған етін жеуге болмайды Біреуі қайтыс болса мұсылмандардың мазарына көмуге тыйым салынады».
Өздеріне қарсы мұндай іс-әрекеттен кейін олар негізгі атауларын жасырып, Қадияии емес, Ахмади. Ғулами, Мирзаи деген лақап аттарды иемденіп жүр. 
Қазіргі таңда ахмадилардың Лондонда үлкен орталығы бар. Батыс мемлекеттерімен қатар Африка елдерінде, АҚШ-та. Үндістан, Пәкістанда да кездеседі. ТМД-ның кейбір елдерінде де қадиянилар тобы ресми түрде тіркеуден өтіп алған. Олар өздерін Ахмадия тобы, мұсылманбыз деп таныстырады. Көбінесе өздерін кәсіпкер, саудагер. қайырымдылық қорының өкілдері етіп көрсетеді. Қадиянилар Құран Кәрімді, басқа да кітаптарды орыс, қазақ тілдеріне аударумен айналысуда. Бұл кітаптарды ахмадишылар жазғанын тек мамандар ғана ажырата алады. Соңғы он жылдың ішінде Лондонда болып өткен олардың жиынына ТМД мемлекеттерінің өкілдері де қатысқан.
Исматулла кім және ол Қазақстанға қашан келді
Исматулла Мақсұм – қазақстандық «сопылардың» рухани ұстазы, пірі. Оны «тақсыр» деп атайды, «қасиетті әке» cанайды, жамағаттың әрбір мүшесі құлдық ұрып, қолын сүйеді. Исматулланың бұған дейін кім болғаны, не істеп, не қойғаны, не кәсіппен айналысқаны туралы ақпарат жоқтың қасы. «Кеңес-ауған соғысы кезінде Ахмад Шах Масуд әскерінің діни идеологы болды» деген сөз бар. Жақында ғана жарық көрген оның «Құран сырларының әліппесі» кітабында келтірілген деректерде «түкті қошқардың тұқымы» екені, ата-бабалары – Шалқар әулие, Маймақ ишан Сыр бойы, Ақтөбе өңірінде жасағаны айтылған. Естіп, білетіндер болар, бұл дерек әлі екшелене жатар. Бізге анығы – 1944 жылы туған, ауған-пәкістандық азамат. Қазақстан азаматтығын алған-алмағаны белгісіз. Исматулланың Қазақстанға келуіне бірден бір себепші болған адам — Ғалым Боқаш. Ғ. Боқаш — қазір Алматы қаласы әкімінің идеология жөніндегі орынбасары. Бұған дейін ол «Қазақстан» ұлттық телеарнасының ақпаратты-сараптамалық бағдарламалар дирекциясын басқарды, апталық «Мезгіл» хабарын жүргізді. 1997 жылы, ол кезде Ғ. Боқаш ҚазМҰУ-дің шығыстану факультетінің студенті, тәжірибеден өту үшін Пәкістанның Пешевар университетіне барады. Сонда Исматулланы жолықтырып, арбауына түседі. «Ақырзаман боларда пір мүридтерін іздейді» дегендей, Исматулла 1997 жылы Алматы жанындағы Қарасу мешітіне келіп, «медресе» ашып, мүридтер дайындай бастайды. Мүридтер арнайы қырық күндік оқудан өтеді. Оны «қырықтық», «шілхана» деп атайды. 
Бірақ Исматулланың «бірінші крест» жорығы сәтсіз аяқталды. Қазақстан заңдарына қайшы әрекеті үшін 1999 жылдың күзінде құқық қорғау органдары «медресе-шілхананы» жауып, Исматулланы Пәкістанға депортациялап, Қазақстаннан аластады. Сол кезде ақпарат құралдарында айтылып, қоғамда үлкен дүрбелең туғызған бұл оқиғаны тағы бір еске сала кеткеннің артықтығы болмас: сонау Торғайдан «медреседе» оқып жатқан ұлы Алмастан хабар алуға келген Бақытжан Фазылова бірнеше күн бойы баласына жолыға алмай әуре-сарсаңға түседі. Ақырында құқық қорғау органдарына шағымданады. «Тақсырдың» тұтқынындағы Алмасты құтқару үшін Алматы қаласы Жетісу ауданының ішкі істер бөлімі арнайы операция ұйымдастырды: полиция отряды мешітке басып кіріп, «жамағатты» таратты, Исматулладан басқа төлқұжаты жоқ екі ауғандық азамат ұсталды. Тақсыр «дін таратып, имандылық уағыздап жүргенін» айтып, біраз қарсылық көрсетті. Ал Алмас көзінше өзін ұрып-соғып, қолын қайырып, тілін тартқанын полиция мен журналистерге зар жылап тұрып айтты. Бұл сюжеттер НТК мен 31 – телеарнаның архивінде сақтаулы. Прокуратура қылмыстық іс қозғап, «сопылар» бүркеніп жүрген «Төле би» қоғамдық қорын жапты. Былтыр осы оқиға турасында сол кездегі идеологиялық сектордың жетекшісі — ақпарат және қоғамдық келісім министрі болған Алтынбек Сәрсенбайұлынан сұраған едім. Ол Қарасу мешітінде расында да діни фанаттар, экстремистер дайындалғанын айтты. Осылайша Исматулланың Қазақстандағы миссиясына нүкте қойылғандай еді. Бірақ тамыр тартып, желі салып үлгерген «сопылық» ағым біржолата жойылып кеткен жоқ. Исматулланың орнын Нарымбай Разбекқажыұлы басты. Елде қалған шәкірттері студенттік жатақханаларда астыртын жиындар өткізіп, кейбірі оны қорғап мақалалар жаза бастады. Соның бірі – Ғ. Боқаш. Оның «қасиетті адамның қадірін білмедік» деген сыңайдағы мақалалары «Қазақ әдебиеті» газетінде жарияланды. Санжар Керімбай, Елдос Еміл сияқты мүридтер оңтүстік, батыс өңірлерді адақтап, үгіт-насихат жұмыстарын тоқтатпады. «Жамағат» мүшелерінің өзара жазысқан хаттары мен басқа да материалдарға қарасақ, Исматулла ретін тауып Қазақстанға келіп-кетіп жүрген. С. Керімбай былай дейді: «… тақсыр болса бүгін міне сағат үште Алматыға Пакистаннан ұшып келе жатыр. Ал шәкірттерінің ол кісіні алып барып қондыратын оңаша үйі жоқ. Осыны сен ұят деп сезініп көрдің ба?.. Бүкіл жамағаттың «Менмін» деген жігіттері тақсырды қайда кіргізерін білмей бастары қатып, дал болды. Ал қайдағы бір ақшалы қазақтың Сматулла тақсырға менің көзімше. «Ей Сматулла, мына шұбырынды қаңғыбастарыңды алып үйімнен жоғал» дегені есіңнен шығып қалды ма?! Тақсырдың түн ішінде алтын басымен қайда барарын білмей біздің көзімізше намыстан жарылып өле жаздағыны саған әсер етпей ме?». (Хаттың стилі мен орфографиясы қаз-қалпында сақталды, бұдан кейін де берілетін хаттар да солай — О.Ә.). Бұл хатта айтылған «ақшалы қазақтың» үйі (Школьный-2, 240 үй, «Мамыр» ықшам ауданының маңы – О.Ә.) қазір «зікірші-сопылардың» штаб-пәтері, әрі қырық күндік курстан өткізетін «шілханасы». Басқосу, мәслихат, алдағы аптада жасалатын шаруаның жоспарын талқылайтын жиын, оны өздері «кіші құрылтай» деп атайды, осында өтеді. Исматулла да, одан кейінгі «тақсыр» Нарымбай да, өзін олардың «баспасөз хатшысымын» деп таныстыратын «Қазақ» радиосының ақпарат бөлімінің жетекшісі Еркін Стамшалов та осында отырады. Бұл үйдің иесі Қарақалпақстаннан келген оралман, ауқатты адам деседі. Әуелде ыңғай бермей жүрсе де, артынан мүкаммалын «жамағатқа» басыбүтін беріп тынды. Бұдан кейін «Адамның басын айналдырып тастайтындай Исматулланың не құдіреті бар?» деген сұрақтың туары сөзсіз. Әрі оның еш құпиясы жоқ. Адамды мұрсатта зомби қылып, діни фанатқа айналдырып жіберетін «Аль-каеда» мен ваххабшылардың технологтары туралы айтылып та, жазылып та жүр. Исматулланы да солардың қатарына қоюға әбден болады. Оны мүридтері әулие санайды. Нарымбай «ол – бос жолдыбай адам емес, әулие адам, оған иманымыз кәміл» дейді. Тіпті кейбір «зікіршілер»: «Мәді пайғамбар, біз – сарбаздарымыз» дейді. Әрине, оның елді аузына қаратып, ұйыта алатындай харизмалық тұлға екенінде дау жоқ. Шау тартқанына қарамай шапшаң, оқыс қозғалады. Дембелше, ызбарлы жүзі дін адамынан гөрі, шайпау, ыссы адам екенін байқатады. Дауысы өткір, зәрлі, шаңқылдап сөйлейді. «Зікір» салып жатқан бейнетаспаны көріп отырып, бір досымның «мынау аумаған Гитлер ғой» дегені бар. Жалпы, «Исматулла кім, неғылған адам?» дегенде, белгілі бір сыртқы саяси күштердің «жансызы», дәлірегінде, діни-конспирологиялық массондық ложаның өкілі деген де пікір бар.
Қазақстанда дендеген миссионерлер мәселесі қиын. Ислам дінінің өз отанында қарқынды дамуының алдын алу үшін. Тарихта қазақ дінге бөлінбеген және басқа дінге кірмеген сенімі таза ұлт болатын. Сол ел қазір 40 шақты конфессияға бөлінді. Бұл жерде тек христиандарды ғана айтып отырмын. Ал, басқа діндердің ағымы қаншама. Олар сайнтология, хара кришна, будда ағымы, Батыстан келіп жатқан бахаизм сенімі, сатанизм шіркеуі т. т.. Бұлардың барлығын қосқанда қазақтың діни бірлігі жайлы сөз қозғау қиындау секілді. Қайта діни бөліну жайлы әңгіме қозғау оңайырақ сияқты және оған мәжбүрміз. Шіркеулер ұйымдасқан түрде үгіт жүргізіп жатыр. Нәтижесінде бір деректерде 50 мың қазақ, ал кейбірінде 500 мың қазақ басқа дінге кірген делінген. Оның нақты санын дөп басып ешкім айтып бере алмайды. Барлығы да мемлекетіміздің тұтастығы, халқымыздың береке-бірлігі тұрғысынан алғанда өте қауіпті. 
Он бес жыл бойы миссионерлер елімізде қарқынды жұмыс істеді. Он мыңдаған қандасымызды өзінің дініне тартты. Бұған қандай көзқарастағы адам да болса қарсы тұру керек. Себебі, халықтың дінге бөлінуі асқандықтың, тасығандықтың, еркіндіктің, демократияның, адам құқықтарының, дамығандықтың көрінісі емес. Бұл ыдырау мен әлсіреудің айғағы. Бұл бақытты өз дінінен емес, басқа діннен іздеушіліктің көрінісі. Ғылыми теориялар басқа дінге кеткен азаматтар басқа этносқа айналатындығын дәлелдеген. Ұлттардың қалыптасу теориялары бар. Осы теория бойынша пенделер ортақ дін айналасында бас қосады. Секталарда бүгін мың адам болса, ертең 10 мың, 100 мың, тіпті миллион адамға дейін өсе береді. Басқа діннің жетегінде кеткен азаматтарымыздың өмір сүру салты, киген киімі, ішкен асы, той-томалағы, өлім-жітімі, өмірге деген көзқарасы, менталитеті өзгереді. Кейбірі өздеріне басқа ат қояды да, басқа ұлтқа айналады. Оған тарих дәлел. Мысалы: Югославиядағы хорват, серб, босния халықтарын алайық. Бұлар негізінен бір ұлт. Тілдері бірдей, бет-әлпеттері бірдей. Бөлінген себебі сербтер — православие, хорваттар — католик, босниялықтар болса — ислам дінін қабылдаған. Қазақ халқы оны қайталамауға тиіс. Ата-бабамыз қабылдаған ислам діні 1250 жыл бойына қазақтармен бірге жайылып келеді. Қазақ халқы моңғол шапқыншылығы кезінде де моңғолдардың дінін қабылдаған жоқ. Қайта Шыңғыс хан бастаған моңғолдар біздің салт-санамызға сіңісіп түркіленді, біздің дінімізді қабылдады. Одан кейінгі жоңғарлармен болған ғасырлық соғыста қазақ жоңғардың дінін қабылдаған жоқ. Жоңғарлар жойылды, басқа ұлттарға сіңді. Ресей Патшалығының бодандығында екі ғасыр болған қазақ дінге бөлінген жоқ. Кеңес билігінде де дінге бөлінбедік. Бұл тарихи деректердің барлығы да қазақтың дінге бөлінбегендігін көрсетеді.

Ендігі мәселе басқа діннің жетегінде кеткен қандас бауырларымызды өз ата-бабасының жолына қайтару қалай болмақ дегенге келіп тіреледі. Осы уақытқа дейін оларды исламға қайтарумен шұғылданатын мекемелер мен ұйымдарды көргенім жоқ. Бірлі-жарым мұсылман қоғамдары жұмыс істеген болады. Бірақ олар халыққа исламды түсіндіруден арыға бара алмауда. Қазақстан заңдары шеңберінде, қоғамның ішкі тұрақтылығын ескере отырып, орта және ұзақ мерзімді жоспарлар жасап, басқа дінге кірген бауырларымызды өз ортамызға қайта тартуымыз шарт. Бұл үшін үлкен кешенді жұмыс атқарылуы керек. Біріншіден, бұл азаматтар неліктен басқа дінге өткендігін тексеруіміз керек. Оның ең басты екі себебі бар тәрізді. Оның біріншісі экономикалық, ал екіншісі әлеуметтік себептер. Экономикалық себептерді жою үшін не істеуге болады? Әлеуметтік мәселелердің біразын жоғарыда айттық. Бұл жерде өкініштісі азаматтарымыз өз дінін білмейтіндігі болып отыр. Еш діни білімі жоқ қазақ азаматтары жеткілікті. Осыған орайластырып, жоспар жасауымыз керек. Олар миссионерлерге қарсылықсыз бірден беріледі. Ал миссионер оның жүрегіне қалай жол табу керек екендігін жақсы біледі. 
Қазірдің өзінде қаламызда ағылшын тілін үйретіп жатқан көп мекемелер бар. Әлемдік тәжірибеде, әсіресе Африка елдерінде, Таяу Шығыстағы мұсылман елдеріндегі халықтың наразылығынан қорыққан миссионерлер бастапқыда өздерін ағылшын тілінің мұғалімдері ретінде танытқан. Бұл мәселені де дұрыстап жолға қоюымыз керек. Мына қаптап кеткен үкіметтік емес ұйымдардың (ҮЕҰ) шын мәнінде қандай бағытта жұмыс істеп жатқанын бақылауымыз керек. Дүниежүзінде 20-дан астам бүкіл әлемге хабар тарататын миссионер телеарналары бар. Олар ағылшын тілінде, орыс тілінде және басқа тілдерде хабар таратады. Бір қазақ тілінде хабар тарататын 3 миссионер радиосы бар екенін ескерелік. 
Бір қорқынышты мәселе тағы бар. Бөтен дінге өткен азаматтарымыздың өздері де уақыт өте келе миссионерлерге айналады. Мұсылман кезінде дінімізге шорқақ болып жүргенімен, басқа дінге кіргенде олардың жан-тәнімен беріліп кететініне таң қаламын. Олардың ішінде, әсіресе, әйелдер көп. Әйелді кіргізу арқылы күйеуін, баласын, бауырларын, әке-шешесін оңай тартады. Қазақ халқы әйелге жауапсыз да бодаусыз еркіндік беріп қойған. Өзбек, тәжік, түрік секілді бауырларымыз қыз баланың тәрбиесіне ерекше көңіл бөледі. Басқа дінге дендеп енуде мұның да өзіндік орны бар секілді. Олар діни рәсім кезінде домбыра және гитарамен хор болып өлең айтады. Мұнда да бір сәйкессіздік бар сияқты. Осы жерден өз кемшілігімізді іздеуіміз керек. Олай болса, Қазақстан мұсылмандар басқармасына үлкен жауапкершілік артылып отыр деген сөз. Себебі қазақ халық дінге бөлінді. Қайтадан біріктіру өте қиын шаруа. Ол үшін шоқынған қазақтың жүрегіне, санасына, ойына жол табу керек.
Пайдаланылған әдебиеттер тізімі

1. Т.И. Юраскина. «Религия в истории мировой культуры»5.4.2. Ислам как мировая религия.

2. Мұхаммад Зариф. Хикматзада. Б.3.2. Біз неге мұсылман болдық? Алматы «Әуен». 2002ж.

3. Құран . Наср сүресі.
4. Бекташ А. Тілегенова А. Дінтану. Шымкент., 2004.

5. Ислам энциклопедиясы Бас редактор Р. Нұрғалиев-Алматы Қазақ энциклопедиясы» 285-б.

6. Мехмет Соймен. Ислам дінінің негіздері. Анкара, 1999ж. 144-б.

7. Мұхаммед пағамбарымыздың ғадистері, Алматы., «Жазушы» 1993. 64-б.

8. Религии мира. В2-хт. М. Аванта 1996.

9. Хрестоматия по исламу. М., Наука 1994.

10. Пол Оливер. Мировые религиозные верование. Пер.с англиск. О. Перфицева, М., Фаир –Пресс. 2003.
11. Сейфеддин Языжы. Негізгі діни мағлұматтар. Алматы 2004.

12. Фурқан сүресі, 53 аят.

13. Рахман сүресі,19-20 аяттар

14.   badr-info@mail.ru       
 http://www.islam-ru.com/17LYUDI%20I/14SERDCA_KOTORIKH/LIS_SRD_003.htm
15. Ясин РАСУЛОВ с www.yaseen.ru      2005жыл.
16. З. Каражигитов. Ислам в Америке тоже есть. Алматы .

17. Московский Центр Карнеги- Публикации-Книги- Ислам на постсоветском.

18. Полезная Газета №184. Политика. Ислам шагает по планете.

19. Ахмет Абдірахманұлы, Рахмет самалы, «Мұсылман елдеріне саяхат» № 3 тамыз 2004ж. 34-б.

20. Өмір журналы 2000 № 7-8 «Мусулмане во франции».

21. Ахмет Абдірахманұлы, Рахмет самалы журналы Мұсылман өлкелеріне саяхат. Маусым № 2    2004ж.

22. Хұжырат 49/10.

23. Рахмет самалы журналы, Мұсылман өлкелеріне саяхат. Сәуір № 1    2004ж.

24. Рахмет самалы журналы, Мұсылман өлкелеріне саяхат. Наурыз-сәуір  2005 34-37-бет.

25. Рахмет самалы журналы, Мұсылман өлкелеріне саяхат. қазан № 4  2004 36-бет.

26. Доктор Мурад Вильфред Хоффман. «Ислам и будущее мира»

27. Қазақстан Республикасының Конституциясы. А., 1995ж. «Қазақстан» баспасы.

28. О. Көбеева. «Дінтану негіздері» А., 1998ж.

� 























